
MISALA EZALI KONDIMA

OYO ETALISAMI

 Matondi. Ezali malamu kozala awa, na mpokwa oyo, lisusu.
Nayebaki te ndenge nini bayebaki éte nakobondela mpo na

babeli. Bato nyonso bayei mpo na libondeli. Boyebi, nandimi
éte soki olandi kokambama ya Molimo, ezali malamu. Wana nde
malamukoleka, wana ndeNsango oyo ekweyaka sokomoke te.

2 Sikawa, navandaki na ndako lelo, sima ya…motei moko
oyo azali na motuya mingi na motema na ngai (misato na
bango), misato na baninga na ngai malamu mpenza, bayebisaki
ngai éte bakoya mpo tokende kolia bilei ya moi elongo. Bongo
namilobelaki: “Ee, ezalaki na yangomalamu,” boyebi.

3 Na yango na—naliaki bobele mwa moke bilei ya ntongo
mpo nandimaki éte bakofutela ngai yango, bomoni, pe ngai…
nakolia bilei oyo elongobani mpenza. Boye ngonga ya 12:00
ekokaki, pe ngonga ya 1:00 ekokaki, pe ngonga ya 2:00 ekokaki,
moto moko amonanaki te. Na bongo ezalaki na…police ezalaki
kolanda mobomi moko, kuna na lopango, boye nakendeki kuna
kotala likambo yango. Nazalaki kokoka komona Ndeko Jack
ata moke te. Na yango, nayei koyeba éte mosali ya hôtel yango
apesaki ye nimero ya malamu te; ntango nyonso wana, azalaki
nde kobeta na ekuke ya malamu te, epai oyo na—nazalaki te.
Nakotikela ye afutela ngai, atá mbala moko lisusu, na ngonga
moko boye. Nazalaki na esengo mingi ya komona bango, ye ná
Ndeko Tracy pe Ndeko Brown, na mpokwa oyo. Ezali lokola éte
ebongaki tozonga lisusu na Arizona.

4 Nakanisi lisusu mokolo oyo nazalaki kokatisa lisobe.
Nayebisaki mwasi na ngai, kuna na sima, nalobaki: “Tala esika
oyo Ndeko Jack avandaká na sima ya mwa Chevrolet oyo.” Ye
na Ndeko Brown bawelanaki mingi mpo na—na ebandeli ya
kozalisama, soki esalemaki na mikolo motoba tó esalemaki na
mibumilió motoba. Yango ezalaki malamumingi.

5 Bawelanaki makasi mpenza, kino éte babimaki libanda pe
balokotaki mipiko ya mabanga, bongo moko akendaki sima na
likonzi moko, pe oyo mosusu na ngambo mosusu, pe babandaki
kobambana mabanga na makasi nyonso. Bakokaki kosilana
na ndenge wana te, alobaki: “Ngai naleki yo na mbangu.”
Bapakataki mbangu na balabala; Ndeko Jack, moto ya mwa
mokusempenza, asilisaki mbangu na ye nyonso; pe Ndeko Young
na makolo na ye ya milai, ndenge boyebi. Natikálá koseka mingi
boye na bomoi na ngai te!

6 Na sima, Ndeko Jack akotaki lisusu namotuka pe alongolaki
sapato. Ndeko Sharrit apesaki biso saki monene ya malálá,
asilisaki katikati na yango liboso éte tókóma na Shreveport.
7 Boyebi, yango ezalaki mikolo moko ya bisengo. Iyo, misié,
ezalaki mikolo ya bisengo. Nayebi éte ezali koyokana lokola
lisano, kosekisa, kasi ezali bosòlo. Kasi biso… ezali na eloko
moko na ntina na yango, wana ozokomáká mokolo, pe ebandi
kotikala na makanisi na yo. Okomi kokanisa mikolo wana oyo
soki okokaki kobikela lisusu, mikolo na biso ya bolenge, ya sòlo.
Pe wana tozali kokóla, yango nyonso ekomi bililingi. Nasepeli
mingi mpo yango ezalaki peto pe bulé, ná boyokani pe bondeko,
kati na bolingo. Na boyebi éte tozali kokende na Mboka oyo
tokonunáká soko moke te, epai oyo… kuna, na Mboka monene
wana, epai oyo tokonunáká mokolo moko te, tokotika kokoma
mokóló atámokolomoko te, tó tokofufamokolomoko te.
8 Moko na bandeko na biso ya lokumu, yamotuyampenzampo
na biso nyonso, auti kokatisa na Mboka wana. Pe mbala nyonso
nakomata na etumbelo oyo, na—nabanzi éte nakokanisáká na
ntina na Ndeko Lyle. Lobi na mpokwa nabwakaki miso kuna
pe namonaki Judy moke afandi kuna, pe motema na ngai
bobele kobeta-beta, nazalaki kokanisa ndenge oyo amiyokaki.
Pe nayebi ntango tata akufaki ndenge…Kasi esengeli na biso
koleka bobele na biteyelo wana ya minyoko mpo na koyeba
ndenge baninga mosusu bazali komiyoka.
9 Nabanzi nazotala nde moninga motei moko ya kala oyo
avandi awa. Nakokoka kotanga nkombo na ye te. Ezali ya
sòlo éte, eleki mwa mibu, ozalaká na momeseno ya kobondela
mpo na babeli awa, ntango nyonso? [Moto moko alobi:
“Gerholtzer.”—N.D.E.] Gerholtzer, oyo wana—oyo wana nkombo
ya Ba-Allemand, natikálá kokoka kotanga yango malamu te.
Nakutanaki na Ndeko Tracy, kuna libanda. Bongo nayebá ye
eleki pene na mibu zomi, pe nalobaki: “Otikali kokoma mokóló
atá ya sanza motoba na mibu zomi wana te.” Tozali kobika na
mokili oyo esengeli kosuka mokolo moko.
10 Sikawa, na mpokwa oyo, nazalaki…Lobi na mpokwa
naumelisaki bino mingi mpenza, nakomeka kosala yango na
mpokwa oyo te. Mpo na kosilisa lisolo na ngai; nazalaki kokanisa
éte, na mpokwa oyo, na losambo, kolobela na tina na—na motó
ya liteya ya Konetolama. Lolenge nini esengisami, yengebene
namoni yango kati na Makomi, na lolenge nini Lingómbá
esengeli kozala kati na yango mpo ézwama na Konetolama, pe
likambo nini ekosalema liboso Konetolama ésalema, pe ndenge
yango ekosalema. Biso nyonso pe tondimaka Konetolama, boye
te? Tondimaka Yango. Na bongo, na mbala moko, Eloko moko
elobaki: “Bondelá mpo na babeli, lelo na mpokwa.” Bongo
nautaki kolia bilei ya moi elongo na ndeko moko ya Mexique
kuna, nakendeki kuna pe nazuaki ye na balabala. Nabanzi azali
awa na mpokwa oyo, ye ná mwasi na ye.

11 Na sima moto moko ayaki, kopesa ngai litatoli. Alobaki:
“Soki…Na libanda tó na losambo,” alobaki, “ezali na mobali
moko kuna, nandimi éte eleki pene na mobu moko, ete akotakí
na molongó ya kososola makanisi.” Pe nazalaki kokanisa, na
mpokwa oyo, kosala molongó ya mabondeli ndenge ya kala,
ndenge moko na Ndeko Jack pe Ndeko…

12 Ndeko Young Brown azaláká kokabolela ngai kalati ya
mabondeli. Pe namonaki éte azali moto ya bosémbo pe nakangá
ye atá mbala moko koteka kalati tó kosala likambo moko
ya mabe te, azali mpenza sémbo. Tokangá pe baoyo bazalaki
komeka kosala yango, boyebi. Boye—boye biso…Ndeko Young,
azalaki ntango nyonso sémbo na mosala yango, na kondima
nyonso. Pe nazoyeba lisusu, azaláká kotelema pe kozwa ba
kalati, pe kotiya bango na molongó. Nazalaki kobondela mpo
na bango pe bakokóba elongo, ná kondima wana ya solosolo oyo
bato wana bazalaki na yango, soki bakokaki bobele kopusana
pene na yo bazalaki kobika. Pe nakanisi bato bazalaki kobika
mbala ntukumibale koleka, na oyo tozali sikawa.

13 Bongo, lisolo ya mobali moko elobami awa na sima ya
nzanga oyo, akoki kozala awa sikawa. Ėte azalaki na molongó
ya mabondeli, na esika moko boye, eleki mobu moko, pe—pe
azalaki na…alobaki éte, na ntango ya lisosoli ya makanisi,
elobamaki na ye éte azalaki na bokono ya matoi. Bongo
minganga bayebisaki ye éte, ntango mpasi ya matoi wana
ekosila, akokoka kobota mwana mwasi mokolo moko te, pe
azalaká ntango nyonso na mposa ya mwana mwasi. Nabanzi
azalaki na bana mibali. Kasi na emononeli oyo eutaki na Nkolo,
elobamelaki ye: “Kasi okozwa bebe yango yamwasi.”

14 Pe alobaki éte azali na mwana moke yango ya mwasi awa na
mpokwa oyo. Nayebi mobali yango te, ntango mosusu…akoki—
akoki kozala awa na liyangani, tó mó—moto oyo nazolobela?
Na esika moko boye? Nayebi te, moto moko ayebisi ngai yango,
na libanda. Ô, talá bebe yango ye oyo awa na kati, avandi
kuna. Ezali malamu. Ezali mpenzamalamu. Oyompenzamwana
kitoko. Soki ezalaki kosenga te kokatisa bato nyonso mpo na…
bebe moke, ya kitoko mpenza, nalingaki kosala éte áyá awa pe
ápesa litatoli. Ntango mosusu akosala yango lobi, tó na ngonga
moko boye na ntango oyo toyanganaka.

15 Sikawa, lobi na ntongo ezali Déjeuner Des Hommes
d’Affaires. Boyebisaki yango bato? Nabanzi, nyonso ezali…
Ezali malamu.

16 Bongo sikawa, tiká tolobela mwa—mwa liteya likoló na
lobiko na nzoto kouta na Nzambe. Bato boni bandimaka yango?
Oh! la la! ekozala mpokwa moko ya nsòmo, ntango bozali na
kondima ya ndenge wana. Wana nde yango esengaka, bato oyo
bandimaka yango. Ezali mpo na bandimi.

17 Bongo, na sima, nazwaki kreyon pe nabandaki kokoma mwa
nkomá pe bongo na bongo pe na…na sima Billy abetaki ekuke
pe abengaki: “Tata?”
18 Nalobaki: “Zelámwamoke, naino nasilisi yango te.”
19 Alobaki: “Kasi, Ndeko Jack azozela yo.” Na yango, na—
nasengelaki koya. Nakangisaki, nazalaki na eloko ya kosangisa
nkasa ya mikanda te, nazwaki finiti “johnny” moko epai ya
Meda tó ndenge ya epingle moko oyo babengaka yango awa
“epingle ya nsuki.” Ezalaki nde yango “epingle ya nsuki,” kaka
mwa eloko moko lokola epingle. Bongo—bongo nayebi biloko
wana malamu te, boyebi, namonaki yango kaka ya kolala wana.
Boye, mpo na kosangisa mwa nkasa ya mikanda, kokabola oyo
nasengelaki…nazalaki na mwa nkomámosusu mpo na ntongo;
kokabola yango, ná oyo mosusu.
20 Pe ndenge nazokoma mokolo…liboso nazaláká na makoki
ya kokundola na makanisi ba Makomi yango pe makambo
nyonso na pete mpenza. Kasi, boyebi, ekomi matata mpenza
kosala yango. Ndeko Jack, likambo wana esilá naino kokomela
yo? Ya sòlo, iyo. Kala mingi te awa, nayebisaki Ndeko Jack,
nalobaki: “Oyebi, Ndeko Jack,” nalobaki, “Ezokomela ngai éte
nazokoka kokanisa lisusu makambo te.” Nalobaki: “Nakoki
kobanda koloba likambomoko boye pe ekosenga názela.”

Alobaki: “Wana nde—ndemosika oyo okeí?”
Bongo nalobaki: “Ee, wana ezali mosikamingi te?”

21 Alobaki: “Te.” Alobaki: “Okomona nabengi moto na telefone
pe nákotuna ‘Olingi nini?’” Nakanisaki éte ozalaki nde kosekisa
ngai, Ndeko Jack, namoni éte ezali mpenza ya sòlo.
22 Iyo, misie. E ngai, ndenge tobosanaka mpenza. Kasi tiká éte
misala na biso nyonso ésalema na sembo, mpo ekomami na buku
moko, bandemoko oyo ekobetama namokolo ya kosambisama.
23 Sikawa, tozali lokola libota moko monene. Boye nabanzi
te éte bazolanda biso na telefone na mpokwa oyo, na ekolo
mobimba, lokola ndenge nazalaki koteya liteya na ngai lobi na
mpokwa. Nabanzi éte ntango mosusu ezali bobele losambo oyo.
Boye, na mpokwa ya lobi, nasepeli mingi na boboto na bino
na ndenge botelemaki…Nazomeka te…Namekaki kolekisa na
bolamu ya Ndeko Jack te. Kasi ayebisaka ngai ntango nyonso:
“Lobá likambo oyo olingi.” Boye, nayaki bobele na etumbelo
pe nateyaki mwa lilakisi. Kasi, na yango biso…soki bayiké ya
bandeko na ngai ya dénomonation.
24 Nalotaki ndotomoko, na ntongomosusu oyo. Nalotaka ndoto
mingi-mingi te, nazali moto ya kolótalota te. Kasi na—nalotaki
éte namonaki moto moko, elenge mobali moko akangamaki na
minyololo, pe azalaki kobunda-bunda mpo amikángola, pe—
pe nalobaki…Moto moko ayebisaki ngai, alobaki: “Bato wana
bazali batomabempenza, Kozala na elokomoko te ná bango.”

25 Bongo namonaki elenge mobali yango komikangola na
minyololo na ye boye natikaki ye bobele kimia. Namilobelaki:
“Nakotala eloko nini akosala.” Boye ntango abimaki, azalaki
na ye moto malamu. Namonaki pe bamosusu bazobunda mpo
bábima.
26 Sikoyo, oyo ezali bobele ndoto. Bongo, natambolaki na
ngambo oyo pe namonaki nde—ndeko moko, Roy Borders,
moninga na ngaimokomalamumpenza, avandaka na Californie.
Emonanaki lokola éte likambo moko ezalaki kotambola malamu
te, miso na ye ezalaki ya kokangama mwa ndambo, pe eloko
moko monene…mbala mosusu cancer tó eloko moko boye
likoló na miso na ye. Bongo ngai…moto moko azalaki komeka
kobenda ngai mosika na ye. Nagangaki: “Ndeko Borders! Na
Nkombo na Nkolo Yesu, bimá kati na yango!”
27 Pe azalaki atá kokoka koloba malamu te, alobaki: “Ndeko
Branham, ekosenga eloko moko ya koleka oyo. Ndeko Branham,
nazokoka kosimba yango te. Nazokoka kosimba yango te.”
28 Nalobaki: “Ô, Ndeko Borders.” Nalingaka ye.
29 Pe moto moko abendaki ngai na mwa mosika, bongo
natalaki, pe namoni mwasi moko atelemi awa oyo ngai, na
ntango nazalaká mwana moke, na—nazalaká komemela ye
biloko basombi kouta na magazini kino epai na bato. Pe nkombo
na ye ezalaki Madame Fenton, kino lelo oyo avandaka na
Jeffersonville, moninga moko ya motema ya mwasi na ngai pe
ya ngai.
30 Bongo alobaki: “Ndeko Branham, kangolá biso na eloko
oyo.” Alobaki: “Oyo ezali ndako ya lifélo.” Pe alobaki:
“Basosolaki yo mabe.” Pe alobaki: “Baoyo boye…Bongo yo—
yo pe ososolaki bato oyo mabe.” Alobaki: “Baoyo bazali bato
malamu, kasi…” Pe natalaki kuna, lokola ndako monene ya
bolòko, tó—tó bitutu minene, na nse na libúlu moko monene; ná
bibénde minene, ezalaki na monene ya centimetre ntuku mibale
tó ntuku mibale na mitano. Ná bato, ya mabóma, makolo ná
mabòko egúmbamá, bazomibeta-beta mitó ndenge wana. Bongo
azalaki kolela, na kolobáká: “Ndeko Branham, kángolá bato
oyo.” Alobaki—alobaki: “Sungá biso, tozali kati namikakatano.”
Ye moko, nayebi ye, azali moto ya…nabanzi moto ya lingómbá
ya Klisto, tó lingómbá ya Baklisto, oyo ebengami Lingómbá ya
Bandeko. Na yango ye…
31 Natalaki zinga-zinga, pe nalobaki: “Nakosepela kosala
yango.” Bongo nakobaki kotala zinga-zinga; pe ngai…na mwa
nzoto,mokemingi, pe—pe bibéndeminene-minenewana; pe bato
wana na mpasi kuna na kati. Pe makoki ya kokoma esika bango
bazalaki ezalaki te, bibénde wana nyonso ekangamaki mpenza
esika moko. Bongo natalaki, pe bazalaki kobéta-beta mitó na
bango lokola bato ya mabóma.



6 LILOBA LILOBAMI

32 Bongo namonaki ba-pole moko boye kopela-pela na zinga-
zinga wana. Natombolaki miso, pe talá Nkolo Yesu atelemaki
wana elongo ná—ná—ná bapole ya monama zinga-zinga na Ye.
Azalaki kotala semba ngambo na ngai, Alobaki: “Kángólá bato
wana.” Pe Akendeki.
33 Namikaniselaki: “Ee, nakokángola bango ndenge nini? Na—
nazali na makasi mingi na maboko mpo na kobuka bibénde
wana te.”
34 Bongo nalobaki: “Ndako ya lifélo, pesá nzela na Nkombo na
Yesu Klisto.”
35 Bongo makelele ebele ya kobukana pe lokíto ya nsòmo
eyokani, ná—ná mabánga kobaluka, pe—pe bibénde kokweya;
pe bato bazopota-pota mbangu, na kogánga: “Tokangolami!”
na kogangáká na mongongo na bango makasi, pe bango nyonso
bakángolamaki.
36 Pe nazalaki kogánga: “Ndeko Roy Borders, ozali wapi? Ozali
wapi? Nzambe azali kokangola bato na Ye! Ozali wapi, Ndeko
Borders?” Namitúnaki na ntina na yango.
37 Boyebi, Ndeko Borders azobanga mingi. Boyebi esakweli
wana, nyonso…mingi kati na bino bayebi yango, bozwaká
ba-bande pe bongo na bongo, kolobela na ntina na Ngambo
ya Westi.
38 Ezali na bato oyo bavandi awa, na mpokwa oyo, oyo
bazalaki wana ntango yango esalemaki (ntango tozalaki ya
kotelema wana, na mobembo ya bokila, kuna), motei moko oyo
azalaki kolanda na telefone lobi na mpokwa. Ná liso moko
ezalaki komona te, apusanaki wana pe alobaki…alobaki nani
ye azalaki. Alataki lineti ya langi, kuna likólo na ngomba.
Alobaki: “Ndeko Branham,” alobaki, “Nkombo na ngai Ndeko
McHughes.” Alobaki: “Na—nasungaki liyangani na yo mbala
moko, kuna na Californie.”
39 Nalobaki: “Nazali na esengo ya koyebana na yo, Ndeko
McHughes.”
40 Boye ezalaki na bato pene na ntuku mibale oyo bazalaki
wana. Tozalaki kosala bokila ya sómbo. Bongo nalobaki, mokolo
moko liboso tómata na ngomba, nalobaki na Ndeko Banks
Wood…Bino nyonso boyebi ye, azali moninga na ngai mpenza.
Nalobaki: “Ndeko Wood…” Nalokotaki libanga moko pe
nabwakaki yango na likoló, bongo ekokweyaki. Pe nalobaki:
“YANGOELOBINKOLO, elokomoko elingi kosalema.”
41 Bongo, ye alobaki: “Eloko yango nini, NdekoBranham?”
42 Nalobaki: “Nayebi te, kasi okomona yango na kati ya ngonga
ntuku mibale na minei. Eloko moko ezolengelama mpo na
kosalema.Wana ezali elembomokomonene.”
43 Bongo na mokolo elandaki…wana ezalaki na sima ya
nzángá mpenza. Na mokolo elandaki, pene na ngonga ya zomi,

tozalaki komilengela mpo tolongwa wana. Moto nyonso azwaki
sómbo na ye, pe tozalaki ya kotelema wana. Bongo Ndeko Mc
Anelly, ndenge boyebi, pe baoyomosusu nyonso bazalaki kosilisa
kobongisa yango, pe—pe Ndeko Borders ná ngai pe Ndeko Roy
Roberson, ye azali ancient combatant oyo nzoto ezwaká likamá,
azali mpenza ndeko molingami, ya motuya mingi mpo na ngai,
ye pe atelemaki wana. Natombolaki miso, pe Ndeko McHughues
alobaki: “Ndeko Branham,Mwanje naNkolo abimelaka yo pe na
ntango ozalaka kati yamibembo ya bokila oyo?”
44 Nalobaki: “Iyo, NdekoMcHughes. Ya sòlo. Kasi, nayáka awa
toloba nde mpo na komipemisa.”
45 Alobaki: “Malamu, Ndeko Branham,” alobaki, “Nalingaki
kotungisa yo te.”
46 Nalobaki: “Otungisi ngai te.”
47 Bongo natalaki zinga-zinga, pe namonaki monganga moko
azotala liso na ye. Kasi, nayebaki ye te, alataki maneti ya
moyindo, mpo engengaka mpenza pe ezalaka moi makasi
na Arizona. Bongo natalaki yango, pe namonaki monganga
azoyebisa ye, alobi: “Misié, nasalisá liso oyo mibu ebele, mibu
mibale tó eloko moko ya ndenge wana.” Alobaki: “Mpasi oyo
ozali na yango na liso ekosala éte liso na yo ebeba. Ezolia mosisa
sima ya kati ya liso, pe ndenge ya kosilisa yango ezali te.”
48 Bongo nalobaki: “Ntina oyo otunaki ngai motuna yango,
ezali nde mpo na liso na yo. Maneti wana ya moi ezali mpo ozali
na liso moko ya mabe.”
49 Alobaki: “Ya sòlo.”
50 Nalobaki: “Monganga na yo,” (nalakisaki ndenge na ye)
“ayebisaki yo, eleki mwa mikolo, éte liso wana ekobeba
mpamba te mpa—mpasi wana ezolia kati ya liso yango.’ Pe
abandá kosalisa yango eleki mwa mibu ebele, pe akoki kosilisa
yango te.”
51 Alobaki: “Wana ezali sòlo, Ndeko Branham.”
52 Bongo nabandaki kobaluka pe kotala, pe namonakimobange
ya mwa—mwasi moko ya mokolo mingi koleka ye, ya moyindo
mingi. Bautá na mboka moko awa ya Arkansas. Bongo
atombolaki jupe na—na—na ye pe alakisaki mwana na ye
mopende na ye, pe alobaki: “Mwana, soki omoni Ndeko
Branham, yebisá ye abondela mpo na makolo na ngai.” Bongo
azalaki na ba-tumeur milai oyo ebimá na kati ya misapi na ye ya
makolo pe bongo.
53 Nalobaki: “Mama na yo azali mwasi moko ya suki pembe,
atombolaki jupe na ye, abendaki jupon na ye—na ye pe alakisaki
yo makolo na ye, pe alobaki soki omoni ngai óyebisa ngai
nabondela mpo na ye.”
54 Alobaki: “Ô, mawa.”

55 Natalaki lisusu pe namonaki ye ya kotelema wana ná maneti
te, emononeli, nalobaki: “YANGO ELOBI NKOLO, Nzambe
abikisi liso na yo, abikisi pe mama na yo.”
56 Penepene na ngonga wana, nabalukaki…Sikawa, bato
bazali awa oyo bazalaki kuna. Nalobaki na Ndeko Roy
Borders…tó Ndeko Roy Roberson, natiaki loboko na lipeka
na ye, mpo azali ancient combattant, nalobaki: “Ndeko Roy,
bombaná na nse ya eloko moko, noki-noki, likambo moko elingi
kosalema.”
57 Alobaki: “Olingi koloba nde nini, ndeko Branham?”
58 Nalobaki: “Koloba te! Bombaná na nse ya eloko moko, noki-
noki!” Bongo nabalukaki pe nalokotaki mpau moko wana na
ngambo ya esika yango, pe napusanaki mwa mosika na bango
mpo nayebaki éte ekoya na esika oyo ngai nazalaki.
59 Bobele na ngambo ya libulu moko ya monene, eleki ndako
oyo na molai mbala mwambe tó zomi, ezali libulu moko
“ekangámá”; mòto moko lokola kouta na Likoló ekitaki, lokola
ekúmbaki, kaka mwa moke likoló ya esika natelemaki. Bongo
epikolaki biteni yamabanga na ngomba, elongwewana pe ekati-
kati basonge ya bitapi ya nzete ya prosopis, ebwaki yango na
ntaka ya metre ntuku libwa. Bato nyonso bakimaki mbangu,
koluka komibomba na nse ya mituka na misusu nyonso wana.
Ezongaki lisusu pe engulumaki lokola nkake moko ya makasi.
Emataki lisusu na mapata, bongo ekitaki lisusu. Esalaki bongo
mbala misato. Bongo ntango esilaki, bayaki pe batunaki: “Yango
elingaki koloba nini?”
60 Nalobaki: “Nazolinga koyebisa bino te; ezalaki elembo ya
kosambisama. Namwamikolomoke, mabéle ekoninganamakasi
na Westi. Pe ekotika te. Californie, Los Angeles ekozinda. Ezali
kokita na nse. Ekoselumwa mbala moko na kati ya mbu.” Bongo
mikolo mibale na sima na wana, koningana na mabéle ya Alaska
eningisaki Alaska.
61 Na sima, liyangani ya suka nasalaki na Californie, wana
nazalaki koloba, nayebaki pe te éte likambo moko esalemaki
te kino ntango nabimaki na balabala, Elobelaki Californie,
elobaki—elobaki: “Kapernaume, Kapernaume, engumba oyo
ebéngami na nkombo ya banje,” (Wana nde Los Angeles)
“omitombolaki kino likoló, kasi okokita tíí na nkunda. Mpo soki
misala na nguya oyo esalamaki epai na yo esalemaká na Sodoma,
mbele yango elingaki kozala kino namokolo ya lelo.”
62 Sikawa, mwa mikolo ya suka oyo eleki, mbonge esali makasi
pe engulumi. Bongo, talá mokanda moko ya bato ya mayele
ebimaki, elobaki: “Yango nyonso etondi mobímba mpenza na
mikaka, ekosuka bobele na kozinda.” Bayebi yangomalamu.
63 Pe bino bótala malamu, mai ekoya tíí na Mbu Salton. Los
Angeles ekweisami mpo na kosambisama. Nayebisi bino liboso
ésalema, mpo boyeba ntango ekosalema. Natikálá koloba yango

na ndenge na ngai moko soko moke te. Pe Ye atikálá koyebisa
ngai likambo moko oyo ezangá kokokisama mokolo moko te. Pe
bokoki kokanga likambowana. Ya sólo. Ntango nini? Nayebi te.
64 Nabimaki, pe bayebisaki ngai makambo oyo nalobaki. Pe
nayoki yango, nazongaki pe nalukaki na Makomi. Boyebi,
Yesu alobaki, pene-pene maloba ndenge moko na ntina na
Kapalanauma; pe SodomanáGomora ezalaki—ezalaki na kati ya
Mer Morte, nabanzi na ntango wana. Bongo na sima, penepene
na mibu monkama na sima, Kapalanauma eselumwaki na kati
ya mbu, pe ezali na kati ya mbu. Bobele Nzambe moko oyo
azindisaki Sodoma na mbu mpo na masumu na yango, bobele
Nzambe moko oyo azindisaki Kapalanauma na mbu mpo na
masumu na yango, bobele Nzambe moko yango akozindisa Los
Angeles na mbu mpo na masumu na yango, engumba wana ya—
ya mbindo.
65 Ndeko Roy Borders azali kobanga lokola akufa. Nayebi te
soki ko…oyo yango elingi koloba, tó soko nini. Nayebi te.

Tóbondela.
66 Nkolo, ezali malamu mingi kotatola epai na bayóki ya
solosolo. Nkolo, tondimi, sungá kozanga kondima na biso. Pe
tososoli éte tozali kokita se na nzela oyo ekomema na suka na
mokili. Na ngonga nini mpenza, toyebi te. Kasi kokamatama
na Mwasi na libala na ndenge ya nkuku; moko na mikolo oyo,
Nkolo, toko—tokonetolama, tokokamatama likoló elongo ná Ye.
Pe tozali kozelamokolowana. Nkolo, lengelámitema na biso.
67 Tozomona, bato bazali ebele, oyo balali likoló na mbeto ya
babeli pe mbeto ya komema bato na bokono, mibali pe basi
oyo moyini akangi bango. Ezali na bato oyo bavandi kuna,
mbala mosusu, soki Yo osimbi bango te, bakokufa na bokono ya
motema. Ekoki kozala éte bamosusu basili koliama na cancer.
68 Bongo Tata, Yo oyebi mitema na moto nyonso. Oyebi soki
ezali solo to lokuta. Pe tolobi makambo oyo mpo toyebi nini
Osalaki, nguya na Yo monene ekangolá bato ebele. Tozali
batatoli na yango, atako bazomeka kolobela biso éte “makambo
wana esalemaka te.”Kasi esalemakaNkolo. Tozali batatoli.
69 Nabondeli na mpokwa oyo, Nkolo, éte na ndenge moko boye
Ókolisa kondima na kati ya mitema ya bato oyo, éte moko
na moko na bango akangolama, bato nyonso oyo na bokono
pe bolozi. Tiká éte esalema na pete mpenza, Nkolo, pesá biso
yango, wana to’komeka koteya Liloba. Tiká Molimo Mosantu
ázwa mabunga na ngai, Nkolo, pe ásembola yango na mitema ya
bato. Pe komisá yango mpokwa moko ya solo, solo mpenza oyo
yango…oyo Ye akoki kovanda Ye moko na motema ya mondimi
moko na moko awa. Tobongisi mpokwa oyo mpo na ntina wana,
Nkolo. Tiká, éte likoló na makambo nyonso, baoyo babikisami
naino te, bámilengela; bábongama sikawa, wana bikuke ya ngolu
ezali naino polele. Tosengi yango naNkombo naYesu. Amen.

70 Sikawa tokofungolaMakomi,mpo na kobanda, pe na…
71 Moto moko atiaki mo—mokanda awa na etumbelo, pe elobi
éte “bakongolaki makabo” na mpokwa oyo mpo na ngai. Yango
ezalaki na litombá te, bósala yango te. Nakokoka kozongisa
yango te. Nákoyeba lisusu na ntango moko kuna na Calgary, na
Canada, tokongolaki ma…makabo wana ekongolamaki. Ndeko
Jack azalaki komeka koyebisa ngai…Mwasi na ngai afandi
kuna na sima; ye, pe bana bazalaki kovanda bobele na ndako
moko ya kala ya biteni mibale oyo tozaláká kofanda, esengelaki
na ye kotia bolangiti na ekuke mpo éte eku—ekuke étikala
ya kokangama, mpo bana bazwa maladi ya mpanzi te. Bongo
alobaki…Alobaki na ngai, alobaki: “Ndeko Branham, ezali
malamu te kosala ye ndenge wana.” Na yango, bozóyeba lisusu
likambo wana. Bakongolaki, nabosani motuya ya ba-nkoto ya
dollar yango.
72 Pe nalobaki: “Ô, Ndeko Jack, zongisá yango.”
73 Alobaki: “Sikawa, tokozóngisa yango ndenge nini?” Na
yango, nasombaki esika oyo pe yango ezali wana. Boye, ezali
mpo na nkembo pe lokumu na Nzambe. Ngai na mwasi na ngai,
tobatelaki yango mibu mibale to misato, lokola likabo kouta na
lingómbá, na bato.
74 Na sima nakanisaki: “Ezopesa malamu te. Namemaki eloko
moko na mokili oyo te, pe ezali ya sòlo éte nakokumba eloko
moko te.” Na yango, nabongolaki makanisi pe napesaki yango,
nakomisaki yango na mikanda ya tabernacle. Mpo éte ntango
nakokoma na suka, pe, soki lobi moko ekozala, ee, mosali na
Nzambe mosusu, ákoka kosalela yango. Bomoni? Na yango, na
boboto nyonso baninga na ngai, natondi bino. Nzambe apambola
bino, mpo na yango.
75 Sikawa, na Yakobo, na Buku na Yakobo, mokapo ya 2.
Tolingi kotanga, kobanda na eteni ya 21.
76 Bongo sikawa, názwa bobele…Mwa ntango moke na
malakisi, na sima tokobanda kobondelampo na babeli noki-noki
na ndenge makoki epesameli biso, mpo tokoka kolekisa bato
ebele na molongó ya mabondeli na ndenge makoki epesameli
biso. Bongo pe, tiká éte tokanisa lisusu pe…Nalingi kobosana
te Ndeko mwasi Anne Jeanne pe Ndeko Don, ná bamosusu,
nakanisi bazali na mboka moko kuna na Thailand. Boye te?
Na wapi? Bangkok, pe—pe na bilanga na koteya. Ezalaka
na makambo ebele oyo okoki kokanisa na moi, oyo okolinga
kolobela liboso na bato. Bongo ntango oyei na esika oyo, ó—
ókokoka kokanisa yango lisusu te, okoti na yo mbala moko na
liteya yango.
77 Pe sikawa, na Yakobo awa, na mokapo ya 2. Pe tokobanda na
eteni ya 21 ya mokapo ya 2 ya Santu Yakobo, pe tokotanga mwa
nda—ndambo na Yango. Eteni ya 21 yamokapo ya 2.

Abalayama tata na biso alongisamaki mpo na misala
te, wana apesaki mwana na ye Yisaka likoló na…
etumbelo?
Bomoni ete kondima na ye esalaki elongo namisala na

yango, pe ete uta na misala… kondima na ye ekomaki
na kobonga be.
Bongo likomi ekokisamaki wana elobamaki,

Abalayama andimelaki Nzambe, pe yango etangelamaki
ye boyengebene: pe abiangamaki moninga na Nzambe.

78 Sikawa, motó na liteya na ngai na mpokwa oyo…Boye
bósimba Babiblia na bino sikawa, mpo nazali na Makomi ebele
oyo ekomami awa. Soki toumeli mingi te, nakolobela na mingi
kati na yango. Motó na liteya na ngai ezali: Misala Ezali
Kondima Oyo Etalisami. Sikawa bómikanisela: Misala Ezali
Kondima Oyo Etalisami. Misala elakisaka éte kondima esili
kofandisamamalamu, bomoni. Bomoni? Sikawa, toponi oyompo
biso…nandimi ete ekoki kosunga biso kososola. Sikawa boyoka
na bokebimpenza, pe tokolobela yango lokola liteya yaEcodim.
79 AwaYakobo azali kotalisa na kati na liteya na ye, kobanda na
Genese 22:1-9, eloko oyomoto amonaki na kati naAbalayama.
80 Tozonga naino sima, nazali na Makomi yango ya kokomama
mwa moke awa. Na Genese, mokapo ya 22, pe eteni ya 1
kino ya 9.

Bongo sima na makambo wana, Nzambe amekaki
Abalayama, pe alobelaki ye,Abalama…Abalayama: pe
ayanolaki, Ngai oyo.
Pe alobaki lisusu ete: Nabondeli yo, kamata Yisaka

mwana na yo, mwana na yo kaka moko oyo olingaka
mingi, pe sala mobembo tii na mokili ya Moria pe kuna
pesa ye…lokola likabo ya kotumba likólo na moko ya
bangomba oyo nakolakisa yo.
Bomoni, Ayebisaki ye te ngomba nini yango ezalaki. Ntango

Nzambe alobi yo kendé bobele liboso, yo kobá kokende. Bomoni?
Bongo Abalayama alamukaki ntongo-ntongo pe

akangisaki kiti na mpunda na ye pe akamataki basali
mibale kati na basali na ye elongo na ye pe Yisaka
mwana na ye; pe apasolaki nkoni mpo na likabo ya
kotumba. Bongo atelemaki pe asalaki mobembo tii na
esika…oyo Nzambe alobelaki ye na…alobelaki ye.
Bongo na mokolo ya misato nde Abalayama

atombolaki miso na ye, pe abandaki komona esika
yango na mosika.
Bongo Abalayama alobelaki basali na ye éte: Bino

botikala awa, ngai na mwana tozali kokende kosambela
pe tokozongela bino.

81 Sikawa, makanisi na ye ezalaki éte, azomata kuna mpo na
kobomamwana na ye, mpamba teNzambe ayebisaki yango. Kasi
tala awa na Makomi.

…ngai na mwana tozali kokende kosambela pe
tokozongela bino. (Ye na mwana.)

Sima na yango Abalayama akamataki nkoni ya likabo
ya kotumba, pe amemisaki yango Yisaka mwana na
ye; pe akamataki mòto, na mbeli ya koboma nyama
na mabòko na ye, pe bango mibale bakendaki…bango
elongo.

Pe Yisaka abandaki koloba na Abalayama tata na ye
éte: Tata! Pe ye alobaki: Ngai oyo, mawna na ngai!
Bongo alobaki lisusu éte: Mòto na nkoni yango oyo, kasi
wapi mpate mpo na likabo ya kotumba?

Na yango, Abalayama alobaki ete: mwana na ngai,
Nzambe ye moko akopesa mpate mpo na likabo ya
kotumba. Pe bango mibale bakobaki kotambola elongo.

Na sukasuka bakomaki na esika oyo Nzambe…
alakisaki ye pe Abalayama atongaki etumbelo kuna pe
abongisaki nkoni pe akangaki mwana na ye…Yisaka
mabòko na mokolo pe atyaki ye na etumbelo likólo na
nkoni.

Bongo Abalayama asemnbolaki lobòko na ye pe
azwaki mbeli ya koboma nyamampo na kobomamwana
na ye.

Kasi mwanje na NKOLO abandaki kobenga ye uta na
likólo ete: Abalayama, Abalayama! Pe ye ayanolaki ete:
Ngai oyo!

Pe alobaki lisusu ete: Kosembola loboko na yo epai na
mwana te pe kosala ye ata eloko moko te, mpo sikawa
nayebi ete obangaka Nzambe na ndenge oboyeli ngai…
mwana te, mwana na yo… kaka moko. (Oyo mosala
mpenza!)

82 Sikawa, tomoni awa éte Yakobo azolóngisa Abalama utá na
misala na ye.
83 Bongo sikawa, epai ya Polo, na Baloma, Buku ya Baloma, na
ya 8…mokapo ya 4, 4:1 kino 8. Nakotanga yango mobimba te,
kasi nakotanga bobele mwa ndambo na yango.

Toloba nini mpo na Abalayama tata na biso na bonzoto
azwaki nini?

Soki na ndakisa, Abalayama atangamaki
moyengebene…(Bozali komikanisela, lobi na mpokwa
tozwaki liloba, “kolongisama.”)…mpo na misala,
alingaki komikumisa; kasi na miso na Nzambe te.

Mpo likomi elobi nini? Abalayama andimelaki
Nzambe, pe batangaki ye moyengebene na ntina na
yango.
Soki moto akosala mosala, mbongo na ye etangami

lokola likabo na mpamba te kasi lokola eloko ebongi na
ye kozwa.

84 Sikawa—sikawa oyo Polo azali kolobela awa, ezali nde oyo
Nzambe amonaki kati na Abalayama.
85 Sikawa tiká to…soki bo…soki tozalaki na mingi ya
kotanga tembele tolingaki kozonga lisusu naGenese, namokapo
ya 15, pe eteni ya 6; 15:6, nabanzi ezali wana. Tokobanda na
eteni ya 5.

Bongo abimisaki ye libanda, pe alobaki ete: Nabondeli
yo, tala na likoló pe tanga mimzoto, soki okokoka
kotanga yango. Pe alobaki na ye lisusu ete: mombóto na
yo ekokoma kaka bongo.
Pe andimelaki NKOLO; pe Nzambe atangaki ye

moyengebene.
86 Sikawa bato mibale oyo bazalaki kolobela kondima: Polo
alongisaki Abalayama utá na oyo Nzambe amonaki kati na
Abalayama; kasi Yakobo alongisaki Abalayama uta na oyomoto
amonaki kati na—kati na Abalayama.
87 Bomoni, sikawa, Yakobo alobaki: “Alongisami na misala
na ye.”
88 Polo alobaki: “Alongisami na kondima.”
89 Kasi bomoni, Abalayama andimelaki Nzambe, Yango nde
oyo Nzambe amonaki kati na ye; andimaki Yango. Kasi boye
na ntango abandaki kosala lokola éte likambo yango esilaki
kokokisama, yango nde eloko oyomoto amonaki na kati na ye.
90 Ezali pe ndenge moko ndenge ezali ná biso, mpo misala
na biso ezali kotalisa kondima oyo tozali na yango. Kasi
soki tozobanga kosala yengebene na oyo tozali kondima, na
ntango wana tozali kondima Yango te. Bomoni, bosengeli
kondima Yango.
91 Misala na Abalayama ezalaki kotalisa kondima oyo ye
azalaki na yango na elaka na Nzambe. Bokanisa, sikawa,
Abalayama, azalaki na mibu ntuku libwa, tó, mibu nkama,
pe Sala azalaki na mibu ntuku libwa. Bongo sikawa bopaka
elembisaki bango nzoto, eleko ya kobota elekaki uta kala,
elekaki mibu ebele, ebele mpenza. Pe bavandaki esika moko
lokola mwasi ná mobali utá bazalaki bilenge, pe bazalaki na
bana te. Kasi nzokande, Nzambe ayebisaki ye ntango azalaki
na mibu ntuku nsambo na mitano, pe Sala azalaki na mibu
ntuku motoba na mitano: “Okobota mwana.” Pe andimaki
elaka na Nzambe. Andimaki Yango. Sikawa, bomoni, alengelaki
biloko nyonso mpo na mwana yango. Bomoni, yango nde

eloko Nzambe amonaki, ntango andimelaki Nzambe; kasi moto
amonaki nde eloko oyo ye asalaki mpo na kotalisa eloko
oyo andimaki. (Pe yango nde eloko moko oyo ezosalema na
mpokwa oyo, ezali ndenge moko ná biso.) Emonisamelaki ye.
Bomoni, emonisamelaki ye, na yango, andimaki yango bongo, pe
abandaki kosala lokola éte likambo yango esilá kokokisama.
92 Sikawa, tótelama naino wana, mwa moke. Mbala mosusu
tososolaka yango mabe. Bato bakomaka na emotion, pe
bamekaka kosalela emotion. Oyowana ekosimba te.
93 Sikawa, awa nazali lokola Ndeko Gerholtzer, tozali—tozali
mikoló, pe toumeli na kati na…oyo ntango molai, pe tomoná
makambo ya mabe ná oyo ya malamu, pe—pe makambo nyonso.
Pe tobondelá mpo na babeli, na mokili mobimba, pe tomoná ko—
kolembisama ya bato, pe tomoná ba—“ba-aleluya” ya ngambo
nyonso. Bongo, na nyonso oyo, tozwá mayele. Sikawa, na ntango
wana lokola bilenge mibali, Ndeko Gerholtzer, pe tobandaki
koteya yango, ezalaki lokola ndenge tobandaki koyekola kobeta
mai. Eloko ya liboso, boyebi, ezalaki kosalema éte nakokende,
pe nako… Ndeko Jack, nazalaki kosenga Ndeko Brown éte
atambwisa ngai na balabala, mpokwa moko moko, mpo nameka
komizongisa na bomoto na ngai. Nazalaki kotelemawana, lokola
mwana moke, oyo azosakana na mai, komonáká bimononeli,
boyebi. Bongo nakotikala bobelewana kinoNdekoBrown…
94 Nayebi lisusu nampokwamoko, kuna na San Jose tó na esika
mosusu, nakobosana yango mokolo moko te. Ayaki kolamusa
ngai, nalalaki te bandá mikolo ebele pe nayebaki te éte nazalaki
kosolola na ye moto yango, kasi alobaki éte nayebisaki ye yango.
Nabandaki kolela, nalobaki: “Nazozonga ndako.” Bomoni?
95 “Ee,” alobaki, “okoki kozonga ndako te. Liyangani ezali
kokoba kuna.”
96 Nalobaki: “Ee, nakobongama na mwa ngonga moke mpo na
kozonga ndako.” Bomoni, nazalaki lokola nabungisi makanisi na
ngai moko. Bomoni, nazalaki mwana na ntangowana.
97 Ezali lokola ozoyekola kobeta mai, boyebi, okopanza mai
mpo ókatisa na ngambo ya liziba, pe “yahh, yahh, yahh, nakatisi
yango!” Sikawa, sima na yo koyekola kobeta mai, ekokoma
kosalema na ndenge moko ya kitoko, pe “ekolembisa yo lisusu”
mingi te. Bomoni, ezali bongo, oyekoli ndenge ya kosala yango;
okozwa nzela ya mokuse pe okosala yango malamu koleka, pe
ekokoma mpenza pète. Bomoni?
98 Mwana moke ya mobali oyo atambolá naino te, akomeka
kotambola na nzela oyo awa, akokweya mbala ebele pe
“akolemba” liboso ákoma kuna. Kasi moto oyo ayebi kotambola,
moto na lisano, akotambola kino na suka ya nzela pe akoyeba ata
moke te été asali yango. Ee, mpo na kobanda azalaki na yango,
pe yango nde azali na ngonga oyo.

99 Ee, ezali ndenge moko na koteya lobiko na nzoto kouta na
Nzambe tó likambo moko mosusu. Wana ozokoba ná yango,
obandi koyekola. Soki ozali koyekola te, likambo moko ezali
malamu te. Bomoni, osengeli koyekola, pe osengeli koyekola
ndenge nini kondimela Nzambe, pe oyo yango elingi mpenza
koloba.
100 Mbala mosusu, totikaka yango na kolobáká: “Ee, moto oyo
azali na kondima mingi te, moto oyo asalaki likambo oyo ná oyo
te.” Ntina moko ezali wana mpo na yango, ntina moko ezali.
Mbala mosusu ezali lisumu oyo eyambolami te. Okoki kosopela
moto yango bidomobimba yamafuta, pe koganga kinomingongo
ekauki, ekoningisa molimo mabe wana atá moke te. Te, misié!
Esengeli koyambola yango. Yango nde eloko oyo kososola na
makanisi esalaka, ekoloba: “Kendé kobongisa yango, bimisá
yango.”
101 Kasi kosala yango ezali kokende malembe mingi, bomoni.
Na bongo—bongo baoyo batikali bakomaka mitema dúkúduku,
pe balobaka: “Éh, babondelá mpo na ngai soko moke te.” Kasi,
tolingi koyeba nzela sikawa, oyo… nini esalemaka, mobóko ya
sòlosòlo ya lobiko na nzoto kouta na Nzambe.
102 Sikawa, likabo, kaka ndenge nalobaki lobi na mpokwa:
“Likabo ezali malamumpenza, kasi okoki kofandisa elikya na yo
yaLibela likoló namakabo te.” Okoki kofandisa lokumu ya eloko
ya monene likoló na oyo ya moke te, pe li—likabo ezali eloko
moko ya moke. Pe Satana akoki komékola likabo nyonso oyo
Nzambe azali na yango, akoki kosala eloko moko oyo ekokani
na yango mpenza, bomoni, bongo mpenza. Yango wana, esengeli
tokengela yango.
103 Lokola nalobaka ba ntango mosusu na ntina na kogánga;
namoná milimo mabe kogánga. Um-hum. Koloba minoko na
sika, namoná milimo mabe koloba minoko na sika. Solo mpenza,
amekolaka yango. Ezali eloko ya sòlo mpenza te, kasi emekolaka
Yango, bomoni, esalaka éte émonana lokola sòlo. Pe ntango
mosusu, bato oyo bayebi bokeseni yango te, bakoloba éte yango
ezali ya “sòlo” na ntango oyo ezali sòlo te.
104 Bazali pe kosala ndenge moko ná lobiko na nzoto kouta na
Nzambe. Bazokanisa: “Ee, ezali eloko moko ya kokosa bato, tó
eloko moko ndenge wana.” Ezali bongo te. Ezali nde kondima
ya solosolo oyo esangisami te, na kati na oyo Nzambe atatoli éte
ezali Bosòlo. Pe yango efandisi longo! Pe ntango efandisi longo,
eloko mosusu ya kolongola yango ezali te. Ekotikala wana. Na
yango, kozwa banzela mikuse oyo,…
105 Sikawa, kondima ezali “emoniseli kouta na Nzambe.”
Sikawa, kondima ezali emoniseli. Wana nde esika oyo nalingi
koumela, mwa moke. Ezali emoniseli. Amoniseli yo yango na
ngolu na Ye. Ezali eloko moko oyo osálá te. Yo moko osálá
eloko moko mpo okóma na kondima te. Soki otikalá kozala na

kondima, yango epesameli yo na ngolu na Nzambe. Pe Nzambe
nde amonisi yo yango, na yango kondima ezali emoniseli. Pe
Lingómbá naNzambemobimba etongami likoló na emoniseli.
106 Eumeli te, motei moko ya Baptiste alobelaki ngai, alobaki:
“Nakoki kondima emoniseli te.”
107 Nalobaki: “Boye okoki kondima Biblia te. Okoki pe
kondimela Klisto te, mpo Ye azali Emoniseli na Nzambe. Azali
Nzambe oyo amonisami na nzoto.” Boye Lingómbá mobimba
etongami likoló na emoniseli na Nzambe.
108 Yesu alobaki na (nabanzi ezalaki Petelo)…alobaki,
Alobaki: “Bato balobaka éteNgaiMwana namoto nazali Nani?”
109 Azalaki kosolola na bayekoli na Ye. “Bato mosusu balobaka
éte Ozali ‘Eliya,’ pe ‘Mose,’ tó ‘Moko na basakoli,’ pe ‘Yilimia.’”
110 Alobaki: “Bongo, bino bolobi nani?”
111 Alobaki: “Ozali Klisto,Mwana naNzambe na bomoi.”
112 Sikawa, lingómbá Katoliko ya Roma elobaka: “Azalaki
kolobela nde Petelo, ‘Likoló na libanga oyo Nakotónga
Lingómbá na Ngai.’”
113 Ba-protestant balobaka: “Atóngaki Yango likólo na Ye
moko.”
114 Sikawa, bakoki kozala na elónga. Kasi, mpo na ngai, bango
nyonso bazali na libunga. Ezalaki nde likoló na emoniseli ya
molimo ya Nani Ye azalaki. “Mosuni pe makila emonisi yo
yango te, Petelo. Kasi Tata na Ngai, oyo azali na Likoló, nde
Amonisi yo yango. Pe likoló ya libanga oyo,” emoniseli ya Nani
Ye azali; likoló na emoniseli: Azali Liloba, pe nyonso…“Likoló
na libanga oyo Nakotonga Lingómbá na Ngai, pe bikuke na
ewelo ekolonga Yango te.” Elakisi éte bikuke na ewelo ekozala
kotelemela Yango.
115 Abele, na kondima, emoniseli, (Biblia moko te ekomamaki
na mikolo wana), na…Abele, na kondima, abonzelaki Nzambe
mbeka kitoko koleka oyo ya Kaina. Ye nde Nzambe atatoláki
éte: “Azalaki moyengebene.” Ndenge nini? Na kondima. Ndenge
nini? Na emoniseli! Na emoniseli, Abele abonzelaki Nzambe
libonza moko ya kitoko koleka, mpo emonisamelaki ye éte
ezalaki mbuma ya bilanga te, ezalaki ndemakila.
116 Wana nde ntina bato mosusu bakoki kondima Yango, pe
bamosusu bakoki kondima Yango te, pe bamosusu bákomeka
kondima Yango.
117 Na liyangani ya bato, esika molongo ya mabondeli ezali
koleka, okomona bamosusu…pe toloba, bango nyonso bazalaki
bato malamu. Ezali na bamosusu oyo bazosala makasi ya
kondima Yango, komekáká komikotisa bango moko kati na
Yango. Bamosusu bákokoka atá kosala yango te. Pe baoyo
mosusu, ezali bobele na ngolu, epesameli bobele na bango.
Sikawa, wana nde bokeseni. Bomoni? Oyo esalaka yango. Yango

nde Emoniseli ya sòlo, mpamba te kondima ezali emoniseli kouta
na Nzambe. Esengeli emonisama liboso.
118 Yesu atalisaki yango polele ntango Alobaki: “Moto moko
te akoki koya apai na Ngai soki Tata na Ngai, abendi ye
te, tó amonisi Ngai epai na ye liboso te.” Ekozala malamu
botanga yango. Ezali Yakobo, tó, Santu Yoane 6:44 kino na 46.
Bayebaki Nani Ye azalaki te. Bakanisaki éte azalaki kaka moto
lokola moto nyonso. Bakanisaki éte Ye azalaki kaka, mosakoli
moko boye, ndenge bato bazokanisa lelo. Azalaki mosakoli,
Azalaki Moto lokola moto nyonso, kasi ezalaki na eloko moko
ya koleka wana.
119 Kaka ndenge moko lobi na mpokwa eleki, wana nazalaki
koloba…Ntango bokozwa buku yango, mbala mosusu bokozwa
mwa mobúlu wana na ntina na likambo nalobaki: “Buku mibale
ya Bomoi.” Ezali se Buku moko, moko na yango ezali mbotama
na yo ya mosuni, oyo mosusu ezali mbotama na yo ya molimo.
Moko ezokamba epai na oyo mosusu, ndenge moko na mobímbi
ya blé. Ee, sikawa bozoloba na ngai, bozoloba na ngai lokola
moto oyo azali na bomoi. Kasi eteni na ngai moko ezali awa,
ezali moto wana, oyo asengeli kokufa. Oyo wana ezali Buku oyo
nkombo ekoki kolongolama.Kasi oyo yaLibéla, oyoAlengelamá,
oyo Aponamá, nkombo yango ekoki kolongwa soko moke te mpo
ezaláká na kati na Yango ntango nyonso. Ekoki kolongwa soko
moke te. Bokomona yango kati na buku yango, mpo elongola
bino na mobulu wana. Bokomona yango ndenge wana. Mpamba
te, nabanzi éte, Ndeko Vayle, moto azobongisa grammaire na
yango, ayebisaki lisusu ngai yango lelo. Nalobaki: “Ya sòlo.”
120 Babaptiste bandimaka éte ezali buku mibale ekeseni. Na
ngambo moko, ezali buku mibale ekeseni, na ngambo mosusu,
ezali buku mibale ekeseni te. Ngai nazali bato mibale oyo
bakeseni…nazali nzoto, molimo pe elimo, bato misáto bakeseni
kasi nazali…bobele moko nde esali ngai moto.
121 Buku na Bomoi oyo ya sólo ezali bobele moko. Ndenge
ezalaki na germe moko ya—ya blé oyo ebimaki na mobímbi,
elekaki na fulele, na mposo pe na blé; na nzela nyonso wana,
okoloba: “Ee, talá blé yango kuna.” Ezali blé te, ezali nde
mobímbi, kasi na mobimba ezali blé. Bomoni, ezali blé mpo
nyonso ezali na mobímbi moko, kasi blé ezali nde oyo ozolobela,
mbuma oyo ezwami na nsóngé na yango. Misusu wana ezalaki
nde momemi, esengeli kokufa. Pe wana nde ezali esika moko-
moko oyo eyokani lokola éte nkombo na yo ekoki kolongolama
na Buku na Bomoi ya Mwana-mpate, pe na esika mosusu okoki
kolongola yango te. Na yango, wana nde esika yango ezali. Ezali
nyonso na kati ya emoniseli monene wana kuna, oyo etalisamaki
na ntango ya BilemboNsambo.Mpo na nini éte, ndenge nini bato
mosusu bazondima Yango te?
122 Yesu alobaki éte “Moto moko te akoki koya apai na Ngai,
soki Tata na Ngai abendi ye te. Pe baoyo nyonso Tata apesi

Ngai bakoya epai na Ngai.” Moto moko te akoki kososola Nani
Ye azali, tó pe ndenge Yango ezali te, longolá bobele soki
emonisáméli yo na emoniseli na Nzambe. Na bongo kondima na
oyo wana, ókobika yengebene na yango. Bomoni? Awa, tomoni
polele mpenza éte Nzambe amonisami kati na Yesu, pe bobele
baoyo baponamáki liboso mpo na komona yango, nde bakomona
yango. Bótanga mpenza Likomi oyo, na tikaki yango, oyo ya
Santu Yoane 6:44 téé na 46. Natikaki yango pembeni mpo
nakanisáki éte mbala mosusu tokozala na… mbala mosusu
tokozala na ngonga mpo na kotanga yango te, mpo sá oyo boye
ezali bobele kokende liboso.
123 Na yango biso…Bóyoka: “Moto moko te, moto moko te
akoki koya, soki Tata na Ngai abendi ye te. Pe baoyo nyonso Tata
apesi Ngai, bakoya.” Bakoyeba Yango. Moto mosusu akoyeba
yango te, moto mosusu te, etali te éte ózala moto malamu, ózala
ata nani, Yango esengeli emonisamela yo. Na ntango wana nde
omoni Nani Yesu Klisto azali.
124 Sikawa, mwango oyo ebongisamaki liboso etalisami polele,
awa. Kaka lokola mombóto nyonso, Liloba na Nzambe ezali
Mombóto, pe esengeli kokuta mabéle oyo esili kolengelama.
Soki oloni mimbóto, obwaki yango kuna kaka na mabéle, yango
ekosunga te, ba ndeke ekolokota yango. Soki obwaki yango
na kati ya matiti mabe pe na banzube, ekofina yango na
mwa ntango moke. Lisese na Yesu elobi bongo. Boye, mabéle
esengeli kobongisama libosó. Na yango, Nzambe, kati na ngolu
ya bonsomi, alengelaka mitema liboso. Alengeláká yo libosó na
kozalisama na mokili, mpo na kondima Ye na eleko oyo. Ayebaki
yo libosó na boyebi na Ye ya libosó, pe Abulisaki yo mpo na
Bomoi na Séko. Ayebaki yo, na yango Alengelaki yo.
125 Yango nde ntina oyo obundaki mpo óbima na makambo
oyo, pe obundaki mpo ókota na kati na makambo oyo ozali
na yango sikawa. Nzambe nde azalaki kokamba yo na esika
oyo Ye abulisaki mpo na yo kozala. Yango…tó soki—soki—
soki mabéle oyo elengelámi libosó te, ekoki kokola te. Ezali
na ntina wana nde, mombóto ya kondima, na ntango ozoteya
kondima, tálá Nkolo kososola makanisi, pe tálá makambo oyo
ezosalema, pe makabo nyonso ya Biblia kosala mosala. Bato
komitiya na loyenge: “Ô, aleluya, nandimi Yango,” pe bayei, pe
sima bamizweli eloko te. Bomoni, mabéle esengeli kobongísama
libosó. Pe okoyeba na ntango Ekomeli yango.
126 Lokola mwa mwana na ngai ya mpóngo, lobi na mpokwa.
Ayebaki ntango ayokaki kogánga wana ya mama mpóngo wana,
“bokeseni ebele ezali na kati na yango pe kolela ya mama nsóso.”
Bomoni, mpo ye azalaki mpóngo utá na líki. Te…akomaki
mpóngo bobele na ngonga wana te, azalaká na ye ntango nyonso
bobele mpóngo. Pe Moklisto azalaká bongo ntango nyonso!
Yangowana, koboma libala, na ntango obomaki libala, ezali mpo
okangamaki na motámbo yango, omoni, na nzela ya baboti na

yo ya liboso, Adama ná Ewa. Okomi mosumuki na ndenge ya
ezalela. Olingaki kozala bongo te, kasi sikawa oyoki Nsango-
malamu, pe “kondima euti na koyoka,” emoniseli eutaka na
koyoka. Mwa eloko moko ezali kati na yo.
127 Mòto mosusu, oyo avandi pembeni na yo, akoloba: “Ô,
nazondima makambo wana te. Makambo ezangá ntina!
Nazondima yango te. Eloko ezali wana te!”
128 Ndenge basalaki na Mokolo ya Pentecote, basekaki
pe balobaki: “Bato oyo balangwi masánga.” Bayebaki éte
ezalaki…Ezalaki eloko moko monene epai na baoyo ekomeláki
bango. Mpo na nini? Ezalaki Nzambe komimonisa Ye moko epai
na bato. Ntango bato mosusu bazalaki koseka, bango bazalaki
kosepela. Ezalaki emoniseli ya moto na moto, oyo ezali kondima;
kondima oyo emonisami. Soki ezalaki kondima te, mbele yango
elingaki pe kosalema te. Ezalaki kondima.
129 Mimbóto esengeli kokuta mabéle yango esili kolengeláma
liboso. “Na yango, baoyo nyonso Ye ayebaki liboso, Abéngaki
bango. Baoyo nyonso Abengaki bango…Baoyo nyonso Ayebaki
bango liboso, Alengelaki bango.” Soki olingi kotanga yango,
zwa Baloma 8:28-34, pe Baefese 1:1-5. Bomoni, baoyo nyonso
Ayebaki bango liboso, Abengaki bango. Baoyo nyonso Abengaki
bango, Alongisi bango. Pe baoyo nyonso Alongisi bango, Asilá
kobulisa bango. Eloko moko ya mbilingambilinga ezali te.
Tokanisaka ezali bongo, kasi bótala na kati na Makomi. Ezali
kosalema mpenza ndenge Liloba na Nzambe elobaki ekosalema.
Tozomona lelo éte, Nsango ebwakisami. Nde yango wana te oyo
Makomi elobaki éte bakosala? Sòlo mpenza, Makambo nionso
oyo esilá kobongisama na Nzambe.
130 Ô, Yango esengelaki kosala été ótambola na esengo. Wana
nde likambo ya mpasi ná biso lelo, bokeseni mingi mpenza
na Baklisto oyo ya kala. Ntango emoniseli ya malamu, oyo ya
sòlosòlo ya YesuKlisto oyo ezali Emmanuel, evandaki namitema
ya bato wana, bazalaki bato ya mpiko. Kasi lelo tosepeli na ba-
dénomonation ná ba: “Ô, nayebisi yo, bango bazali na Emoniseli
te. Yaká ngambo oyo.” Ozali koyangelama na emoniseli na bango.
Soki emoniseli na bango ekokani na Liloba na Nzambe te, boye
ezali ya mabe, ézala ya ngai tó ya moto mosusu, wana nde esika
oyo momekano eyaka. Liloba na Nzambe elakisaka nini ezali
bosòlo pe nini ezali libunga!
131 Mombóto nyonso esengeli kozala na mabéle na yango, ya
sòlo. “Na yango, baoyo nyonso Ye ayebáki liboso…” Bomoni,
Asiláki koyeba eloko nini elingaki kosalema. Bótala, Yesu
alobaki lisusu, na ntina na Mombóto: “Mwa ndambo ekweyaki
likólo na mabanga, mosusu na mabéle oyo esangisami.” Bomoni,
na bisika oyo nzube, matiti mabe, pe bongo na bongo, Ekokaki
kobima te. Pe mosusu na mabéle malamu, mabéle malamu, nse
malamu, oyo ebongisamaki, esilá kobongisama.

132 Moto nyonso awa, azali ndenge moko na nsóso, azotála-tala,
komeka kozwa eloko moko. Akwanzi-kwanzi awa, pe akwanzi-
kwanzi kuna, kasi sima na mwa ntango, Tángwá moko ya
mbalakaka eyokani uta na Likoló. Akoyeba Yango na mbala
moko mpenza: “Wana ezali Liloba na Nzambe!” Bomoni, ayebi
Yango mpo eloko moko ezali na kati na motema na ye oyo
eyebisameli ye, emonisáméli ye mpo na Yango.
133 Bótala, mosakoli Yisaya alobaki: “Mongòndo akokúmba
zemi.” Oyo nde maloba ya kokamwa. Ndenge nini mo—moto oyo
mayele na ye ezali na esika akoki koloba bongo?Mongòndomoko
naino akumbá zemi atá mokolo moko te. “Mongòndo akokúmba
zemi!” Sikawa, ye amitungisáki tempo na koloba Yango, alobaki
Yango kaka. Akosala yango ndenge nini? Ee, wana etali ye
te! Ye…Ezali bobele koloba oyo Nzambe alobaki ekosálema.
Nzambe amonisaki ye yango, alakisaki ye emononeli; amonisaki
yango, pe ezalaki bosòlo.
134 Bobele Nzambe moko yango oyo ayebisaki ngai éte mwana
moke wana akobotama epai na mobali oyo akokaki kozwa
mwana te, tó kozwa mwana mwasi te. Lokola baoyo mosusu pe
nyonso wana, ndenge ekamwisaka, na ntango monganga alobi:
“Ekoki kosalema te!”
135 Kasi ntango Nzambe alobi: “Ekosalema,” yango etalaka
lolenge ya liloba oyo ekokweya na kati. Bókanisa lisusu,
mosakoli atelemaki wana pe Liloba na Ye esakolamaki.
136 Lokola Nzambe na Genese 1, Alobaki: “Tiká pole ézala. Tiká
oyo ézala. Tiká wana ezala.” Akelaki moto na elílingi na Ye
Moko, Akelaki bango na elílingi na Nzambe, mobali ná mwasi,
pe eloko moko ezalaki naino na mokili te. Bongo, na Genese
2 tomoni, awa, Asalaki moto na elílingi na Ye Moko. Moto ya
kolona bilanga na mabele azalaki te, sima na kokelama ya oyo
etikalaki. Ezalaki nini? Ezalaki Liloba na Ye, Azalaki kosakola
Yango. Pe ntangoAsakolaki, Alobaki: “Tiká pole ézala.” Ekokaki
kozala éte pole ezalaki te na mibu nkama mwambe mobimba,
ekokaki kozala éte pole ezalaki te, kasi Ye asilaki koloba Yango!
Na ntango oyo Ye asilaki koloba Yango: “Tiká nzete ya mbila
ézala. Tiká nzete ya bolondó ézala. Tiká oyo ezala,” mimbóto
wana ebandaki kozwa lolenge na nse mpenza ya mai. Ya sòlo.
Pe na eleko yango, na ngonga yango, na eleko na yango moko,
ebimaki! Ekoki kokweya te; ezali Liloba na Nzambe. Ekoki se
kokweya te. Esilaki kotalisama.
137 Sikawa, mokolo moko, Nzambe ayebisaki moto, miso na
miso. Kasi na ntango na Mose, ntango mòto ebandaki kokita,
balobaki: “Tiká éte Nzambe…Tiká éte Mose áloba; Nzambe te,
tokoki kokufa.”
138 Na yango, Alobaki: “Nakoloba na bango lisusu ndenge wana
te. Nakotelemisela bango mosakoli moko.”Wana nde ndenge oyo
mwango na Nzambe ezalaká ntango nyonso.

139 Sikawa, talá mosakoli moko atelemi awa; sikawa, azali na
nse ya pemelá; azokanisa na mayele na ye te: “Sikawa, zelá
mwa moke. Soki nalobi yango, ee, oyebi, bato bakokanisa nabeli
libóma.” Bomoni, wana nde mayele na ye; wana azoyoka nde
Satana, kaka ndenge Ewa asalaki.
140 Pe na ntango nyonso oyo monganga alobi éte: “Okobika te.
Okoyoka malamu te. Okoki kosala oyo tó wana te.” Na ntango
nyonso oyo ókoyokela yango, Mombóto wana ekokweyáká na
mabéle ya ndenge wana pe ekosala eloko moko ya malamu
mokolo moko te. Ekoki kosalema te. Kasi ntango eloko moko
epikoli nyonso wana, pe Ekwei na mabéle wana oyo ebongisami,
eloko oyo ekoki kolongola Yango ezali te.
141 Sikawa, etali te ntango boni ékozwa, ekosalema. Na yango,
Alobaki: “Mongòndo akokúmba zemi.” Boyebi éte ezwaki mibu
nkama mwambe liboso éte yango ésalema? Nzambe ayebaki
mwasi yango liboso, nani ye akozala, nkombo na ye ekozala
nani, pe esika nini Mombóto wana ekokweya. Bondimi yango?
Ya sòlo mpenza, Ayebaki! Pe kouta na libumu moko mpenza,
likamwisi monene oyo ekosalema. Nzambe ayebaki na ntina na
yango, Amonisaki yango kaka epai namosakoli na Ye oyo azalaki
sembo pe asakolaki Liloba. Amitungisaki ata te mpo na koyeba
oyo Yango ezalaki, alobaki Yango kaka. Amekaki atá komanyola
Yango soko moke te.
142 Soki omeki komanyola… E bongo soki mobali oyo, mwasi
oyo, tó mobali oyo avandi awa, tó moto moko ameki komanyola:
“Naumeli kozala ebòsono mibu ebele. Monganga alobi: ‘Libaku
ata moko ya kobika ezali te’”? Ee, na ndenge ye ayebi mbala
mosusu libaku ezali te, pe ezali sòlo.
143 Kasi soki eloko moko ekoki kopíkola matíti mabe wana,
soki Nzambe na ngolu na Ye; motei te, moto mosusu pe te.
Kasi Nzambe nde akoki kotia na motema na yo emoniseli éte,
“nakokoma malamu,” Ezali na eloko moko te oyo ekotika yo
ya kofanda wana. Eloko moko te ekoki kokanga yo wana,
okokoma malamu! Kasi kino été yango esalema, okofanda
bobele na esika oyo monganga alobi éte okovanda; kino éte
yango ésalema. Esengeli éte emonisama. Ngolu na Nzambe nde
emonisaka yango.
144 Sikawa, bótala, Nzambe ayebaki mwasi oyo Yango
ekokomela. Bótala Yisaya, Ya komituna ezalaki te. Yisaya
alobaki te éte: “Zelá mwa moke, Nkolo! Tiká…Zelá bobele
mwa moke! Olobi na ngai nini, ‘Mongòndo akokúmba zemi’?
Ee, sikawa, zelá naino, Tata, likambo ya—ya—ya ndenge wana
esalemá mokolo moko te.”
145 Atátábanaki te, alobaki na ye kaka: “Mongòndo akokúmba
zemi!” Sòlo.
146 Yoká Maria: “Sikawa, sikawa Nkolo, zelá moke. Oyebi éte
na—nayébá atamobali moko te. Oyo ekoki kosalema te! Likambo

ya ndenge oyo esalemá ata mokolo moko te! Ohhh, oh, te,
likambo ya ndenge oyo esalemá ata mokolo moko te. Ndenge
nini nakozwa mwana yango? Nayebi mobali moko te, boye ekoki
kosalema te! É, Mwanje, oza na libunga. Miso na ngai ezomona
likambo mosusu. Oyebi, losambo na ngai elobaka, ‘Mikolo wana
eleká.’” Tee! Elingaki kokweya na esika ya ndenge wana te.
Maria atikálá kotya ntembe te.
147 Alobaki: “Ekosalema ndenge nini? Nayebimobalimoko te.”
148 Alobaki: “Molimo Mosantu akozipa yo na elilingi. Ndenge
wana nde ekosalema.”
149 Alobaki: “Talá, ngaimoómbo naNkolo!”Motúnamoko te!
150 Bomoni, Yisaya, ntango Nzambe abotisaki Liloba na nzela
na likanisi (emoniseli) na motema ya Yisaya, Yango ekweyaki na
mabéle malamu, ezalaki mosakoli. Mosakoli yango amitungisaki
mpo na bwanya ya moto moko te. Amitungisaki mpo na mayele
ya moto moko te. Amitungisaki na ntina na bomóto ya moto
moko te. Azalaki esalelo oyo ebulisami ya Nzambe, Nzambe
alobaki, ye pe alobaki. Suka wana. Soko esalaki mpasi, tó
soko esalaki mpasi te; soko eyokanaki lokola liboma, tó soko
eyokanaki lokola liboma te; yango ezalaki na bokeseni moko te
epai na ye. Ezalaki nde Nzambe, moto te.
151 Bongo ntango Liloba wana esakolami, sikawa Ekomi
Mombóto, Esengeli kokweya na esika moko boye. Soki Nzambe
alobaki Yango, esengeli kozala na libúmu moko na esika moko
boye mpo na Yango kokweya na kati. Kaka ndenge Ye alobaki.
“Nyonso ekosalemampo na baoyo bazali na kondima. Soki olobi
na ngomba oyo: ‘Longwa wana,’ pe otye ntembe na motema na
yo te, okoki kozwa oyo olobi.” Bomoni, esengeli kozala na esika
moko boye oyo ezali solo!
152 Bótala! Sikawa, tomoni awa éte Yisaya alobaki Yango.
153 Mongòndo Maria, bobele na ntango oyo…Mabéle esilaki
kobongisama. Azalaki mongòndo. Atikalaki “kobima-bima te.”
Mabéle esilaki kolengelama, tó esilaki koponama na boyebi na
Nzambe ya liboso.
154 Elobamaki kutu: “Azalaki mongòndo.” Bobele na ngonga
wana, Nzambe ayebaki soko nkombo na ye ekozala nani. Mpo
nkombo na ye ezalaki na Buku ya Bomoi na Lola.
155 Na yango, Endimisamaki. Bongo moto (epai na moto),
amonaki kotalisama na Yango na misala, ntango yango
esilaki kosalema. Sikawa tókotala sima pe tókoloba: “Ya sòlo,
Esalemaki,” mpo tomoni misala oyo esalamaki.
156 Misala ya Nowa etalisaki epai na moto, oyo kondima na ye
kati na bilaka na Nzambe ezalaki. Sikawa, Nzambe akutanaki
na Nowa, pe Alobaki: “Nowa, Mbula ekobeta. Nakozíndisa
mokili mobímba na mai.” Sikawa, mbula etikálá kobeta mokolo
moko te, wana eloko oyo ekoki kosalema te. Ee, sikawa,

Nowa azwaki…Alobaki: “Lengelá masuwa moko na bonene
oyo Nakolakisa yo.” Bongo ye lokola azalaki moto ya musala
mabáyá, amikotisaki na mosala pe azwaki sóka na ye, pe biloko
nyonso ya kokatamabaya, atiyaki yango kuna elongo na nzete ya
akasia, pe apakolaki yango gudró na kati ndenge Alobaki. Bongo
bokoki kokanisa eloko oyo bato bakanisélákimoto yango?
157 Balobaki: “Moto wana azali na libóma sòlo, mpo alobi, ‘Mai
ekobíma kouta na likoló,’ kasi mai ezalaka kuna na likoló te.”
Kasi, bomoni, Nowa atyaki yango na makanisi te. Misala na ye
ezalaki kotalisa epai na bato oyo kondima na ye ezalaki, pe oyo
Nzambe alobaki ekosalema.
158 Yango nde ntina oyo Moklisto ya sòlo akabwanaka na
makambo nyonso kasi na Liloba na Nzambe te, etali te oyo
bato bakokanisa, oyo soko nani mosusu akoloba. Akabwanaka
mpamba te…Azoloba yango bobele na monòko te; mpo soki
asali bongo, ekoumela te misala na ye ekoyebana. Akozonga
sima pe akoselumwa na ngambo oyo, pe akokota na oyo pe na
oyo. Pe kobanda…Ako—akolakisa oyo ye azali. Kasi soki azali
oyo ya sòlosòlo, soki Liloba na Nzambe efandi kati na ye, na
ntango wana Ekobota yengebene na lolenge na Yango, okomona
moto yango komilengela mpo na ngonga monene wana. Bomoni,
lolenge wana nde Nowa asalaki.
159 Mose, na lingenda na ye na mabòko, ayaki kolongola bato
na maboko na Falo. Sikawa, bokoki kokanisa… Mose, Biblia
elobi éte ateyamaki na bwanya nyonso ya Ezipito. Azalaki na
mayele mpenza, akokaki koteya makambo na bango ya mayèle.
Ateyamaki kati na bwanya na bango nyonso. Azalaki na ntina
ya kobakisa mayele na ye ya kelasi te. Sikawa, bókanisa naino
moto oyo kuna na lisóbe, ná mayele ya kelasi ya ndenge wana,
pe Nzambe abímeli ye pe alobi: “Mose, kamatá lingénda oyo na
loboko na yo pe kitá kuna na Ezipito, pe bimisá bana na Ngai
na fimbo oyo osímbi na loboko na yo. Betá bato wana nyonso na
fimbo oyo.”
160 Sikawa, bongo soki Mose alobaki: “Misié, zelá moke,
nakanisaki nazalaki kosolola na Mozali moko ya mayele,
‘NAZALI’ ya monene oyo Yo olobi Ozali. Sikawa, ndenge nini
nakoki kozwa mwa nzete ya kala oyo egúmbáma, oyo nasimbi
na lobòko, pe nálonga lipinga ya basoda ya bato milió, baoyo
bazali na makónga, babundi oyo? Nazali pe mobundi te, nazali
mobateli ya bibwele. Ndenge nini nákoka kosala yango?”
161 Tembe ezalaki te! Mpo na nini? Mpo na nini? Mabéle
ya motéma na ye! Azalaki moto oyo abongisamaki liboso.
“Makabo pe mbéla babóngolelaka yango motema te.” Nzambe
ayebisaki Abalayama éte akosala yango, pe talá mabéle yango
elengelamaki.
162 Bongo Mose azwaki lingénda na ye pe akitaki kuna,
abimisaki ekólo wana libánda na ekólo mosusu. Ntango ayaki

ná lingénda na loboko na ye, pe alobelaki Falo: “Tiká bango
bákende!” Falo amonaki kati na Mose misala, éte azalaki na
kondima na eloko oyo alingaki kosala, tó oyo azalaki komeka
kosala. Azalaki na kondima na elaka ya Nzambe oyo apesaká
elaká yango, akendaki kuna mpo na kokónza. Moto mosusu
alingaki kokoka kosala yango te, pemotomosusu akokaki kosala
yango te, ye abulisámaki mpo na kosala yango. Nzambe, liboso
mpenza, ayebisaká Abalayama eloko mpenza oyo ekosalema.
Bongo ntango ngonga ya elaka ebelemaki, mwana moke moko
kitoko ya mobali, abotamaki. Bongo baboti, Amirama na
Yokebede, babangaki mobeko na mokonzi te. Bomoni, eloko
moko ezalaki wana, mabéle esilaki kolengelama.
163 É Nzambe, nabanzi nazoloba na mabéle oyo elengelami, na
mpokwa oyo! Soki Mombóto ekoki kokweya na esika malamu,
bongo okomonamwa…Soki bongo te, ekosalema te.
164 Ezali ndenge moko. Bokoloba: “Ee,” “Ndeko Branham, ezali
lokola éte biso tolongwe na likambo yango.” Soki bongo, elongoli
yango pe na Boklisto. Bomoni, okoki komekola eloko nyonso.
Kasi soki…Soki Ekwei na kati mpenza, soki Liloba na Nzambe
ekwei na kati na mabéle ya lolenge ya malamu, Ekobota mbuma
ya lolenge na Yango. Esengeli kosalema bongo, mpo Ezali
Mombóto.
165 Nowa…Mose, misala na ye, etalisaki kondima na elaka
na Nzambe oyo ye andimelaki. Ye moto yango, Falo, akokaki
komona oyo yango ezalaki. Ezali te…azalaki na makoki ya
komona te ndenge Mose alingaki kosala, kasi ayebaki éte Mose
andimaki makambo oyo azalaki kolobela, soki te, alingaki
kozala wana na ndako ya bokonzi wana, ná lingénda na loboko
te. Alobaki: “Na lingénda oyo, nakobimisa bango na maboko
na yo.” Mobange ya mibu ntuku mwambe, moto ya masano te,
mobange na moto, mapeka elemba, pe mandefu ekita kino pene
na lokéto; nsuki ya pembe, soki azalaki atá na yango. Pe na
lingénda na ye na loboko, kolobáká: “‘Nakei kobimisa bango,
tiká bato oyo bákende,’ YANGO ELOBI NKOLO. Pe soki osali
yango te, Nzambe akosambisa yo.” Amen! Mpo na nini? Ezali…
Bomoni, yango…Abangaki? Ee, bobele mbanzi moko, likónga
moko, eloko nyonso mosusu ekokaki kosukisa yango. Azalaki
kobanga te! Ayebaki mpenza epai oyo atelemaki; alobaki: “Falo,
Nzambe akobeta yo.” Iyo, misié.
166 Mpo Nzambe ayebisaki ye: “Okoya lisusu na ngomba oyo,”
pe ayebaki éte akokende kuna.
167 Aleluya! Biso pe toyebi esika tozokende na suka yamobémbo
oyo. Nzambe alakaki yango! Mboka moko ezali kuna na ngambo
ya ebale. Zalá kobanga te na litatoli na yo. Amen. Soki
emonisameli yo, okobanga te. Okomitungisa te soki mokili
mobimba…oyo balobi; okobanga te. Ntango emonisameli yo,
éte: “Oyo ezali Bosòlo kouta na Nzambe,” boye okokoma
kobanga te. Soki te, okokoka kozala te.

168 Dawidi, na bilingòngò ya mobateli-mpate, atalisaki
mampinga mobimba ya Yisalaele, kondima oyo ye azalaki na
yango epai na Nzambe na bango. Sikawa, Goliata azalaki na
ngambo mosusu, pe atelemaki kuna pe azalaki kobeta ntolo.
Alekaki Dawidi na monene mbala ebele, azalaki na misapi milaí
centimetre ntuku misato na mitano. Pe azalaki ebakata na moto,
mbinga ya mobali, engambe ya Mofilistia. Bongo talá Dawidi
atelemi awa, moto moke mpenza koleka, azalaki kutu mpenza
moke mpo bándima ye na manpinga, alekaki moke, bakokaki
kozwa ye te. Na yango, bandeko na ye kuna nde bazalaki basoda.
Pe, na yango nde, Goliata azalaki kobeta ntólo.
169 Kasi Dawidi, sikawa bokanisa, emonisámelaki Dawidi.
Amikaniselaki: “Talá mapingá na Nzambe na bomoi awa,
batelemi na mabéle na bango moko, pe talá kuna mosútu ya
Mofilistia azali komikumisa kuna.” Na mpokwa oyo, tokobénga
ye “cancer”, tokobénga ye “ebòsono.”
170 Ee, Dawidi azalaki na makoki ya komekana na ye te, atá
ná ebundeli ya ndenge nini, azalaki na makoki ya komekana na
ye te. Mapeka ya moto wana ekomaki soko pe metre misato, tó
metre misato na centimetre ntuku motoba na motoba ya bonene;
namolai azalaki soko pemetreminei na centimetre ntukumibale
na nsambo, tó metre minei na centimetre ntuku mitano na
nsambo. Likónga lokola ntónga ya basali bilamba, na bolai pene
na metre motoba, ngambo ya mopótu na yango ekokaki kozala
metremoko na centimetre ntukumibale na bonene.
171 Pe David moke atelemaki wana na mwa eteni ya mposo
ya nyama, mposo ya ntaba tó mposo ya mpate, na mwa singa
mibale ekangi yango. Kasi emonisamelaki ye! Emoniseli ezwaki
ye! Amen! Alobaki: “Nzambe oyo abimisaki ngai na manzaka ya
ngombòlo, oyo abimisaki ngai na manzaka ya nkosi, koleka boni
akotika mosútu wana na maboko na ngai!”
172 Bandeko na ye, bakokaki kosala yango malamu koleka.
Saulo, motó ná mapeka na ye elekaki basoda na ye nyonso.
Kasi, bomoni, emonisamelaki bango te. Amen. Nde yango
wana: bandimaki éte ekokaki kosalema, bandimaki éte Nzambe
akokaki kosala yango, kasi emonisamelaki bango te; kasi
emonisamelaki nde na Dawidi. Sika, wana nde bokeseni, bobele
wana. Soki emonisameli yo sòlo mpenza éte Nzambe akobikisa
yo, oko—okozwa yango. [Eteni ya bande oyo ezali na maloba te—
N.D.E.] Okozwa yango. Etali ngai te mpasi nini ozoyoka, ézala
atá ndenge nini, ekoki kozala mabe koleka oyo ya Dawidi ná
Goliata. Kasi soki yango emonisameli yo!
173 Pe bótala, ntango emonisamaki, Dawidi kobanga esilaki.
Alobaki: “Lelo nakokata nkingo na yo!” Amen. Wana nde
Nzambe na biso. Na ngolu, na ngonga wana ya nsomo oyo
esengelaki mokano ezwama, bobele Nzambe moko oyo atalisaki
ngolu na mokolo wana, pe atiyaki mombóto ya kondima na
kati ya mwa mwana mobali wana na mokongo lokola ya

kogúmbama, wana ezalaki na motema na ye; Nzambe moko
wana, oyo azali na motema na ye, na ngonga oyo ya nsomo,
akokaki kolongola mwasi wana na kiti ya babeli wana; mobali
wana; mwasi oyo awa; mwana;…?…Mwa mbuma ya kondima
wana emonisameli yo, boye nakomitungisa te ntango boni yango
ekozwa.
174 Sikawa bótala engambe yango, na ngambo mosusu,
andimaki yango te; cancer pe ekondima yango te. Asekaki,
alobaki: “Nazali mbwa? Botindi mwana moke oyo mpo ábunda
na ngai?” Alobaki: “Nakolokota yo na nsóngé ya likonga na ngai,
pe nakotika bandeke bália misuni na yo.” Ee, azalaki na nyonso
oyo…nyonso, biloko nyonso ezalaki na ngambo na ye.
175 Kasi, bomoni, yango eningisaki Dawidi atá moke te. Mpo
na nini? Emonisamelaki ye. Azalaki na kondima na oyo azalaki
kosala. Ayebaki éte akosala yango. Pe asalaki yango, ezali mpo
emonisamelaki ye pe ayebaki esika ye atelemaki.
176 Pe soki Nzambe akoloba yango, na kati mpenza ya motema
na yo na mpokwa oyo, éte: “Okotikala ya kolala na mbeto wana
te. Okotikala ya kovanda na kiti wana te. Okokoma malamu,”
elokomoko te ébongolamakanisi na yo ekoka kozala te.
177 Kasi, kino yango ésalema, batei nyonso ya mokili bakoki
kobondela,…Nalobi te éte yango ekosunga yo te; ekosunga
yo, ekopesa yo mpiko. Kasi kino éte kondima wana…Bomoni,
nguya ya kobika ezali nde kati na yo. Eutaka epai ya motei te.
Eyaka epai na yo na nzela ya emoniseli, na kondima. “Na nguya
te, na makasi te, kasi na Molimo na Ngai,” elobi Nkolo. “Molimo
na Ngai, na ngolu, emonisi yo yango.” Pe ezali na eloko moko
te oyo ekoki kolongola yango. Na kondima, emoniseli! Bongo,
Dawidi mpo kolakisa misala na ye,…
178 Sikawa, bamosusu kati na bango balobaki: “Nayebi éte yo
ozali na makambo mabe.” Ndeko na ye alobaki: “Oyaki awa
nde mpo ótala etumba. Sikawa, zongá kuna na esika bampate
ezalaki.”
179 Alobaki: “Tiká náloba na Saulo, ye géneral.” Bomoni?
180 Bongo Saulo alobaki: “Sikawa, mwana, nasepeli na molende
na yo, kasi, omoni, ozali naino mwana. Pe ye azali mobundi
bandá bolenge na ye, ozali namakoki ya komekana na ye te.”
181 Alobaki: “Nazalaki kobatela bampate ya tata na ngai…”
akokaki kotelema likolo ya eloko moko! Amen. É, Ndeko! Bongo
Nzambe oyo abikisaki elimo na yo, Akoki kobikisa nzoto na yo
te? Ezali bobele ndenge moko, komonisamela yo, Azali Mobikisi
ya bokono na yo na ndenge pe Azalaki Mobikisi ya molimo na
yo. Bomoni? Kasi esengeli emonisama liboso, wana nde bokeseni.
Azalaki na elokomoko ya kofandisa kondima likolo ya yango.
182 Alobaki: “Kasi, oyo etikálá kosalema liboso atamoke te.”

183 Kasi alobaki: “Bobele Nzambe oyo abikisaki ngai na
manzaka na nkosi, akobikisa ngai na mosúte ya Mofilistia
wana.”

“Dawidi, oyebi yango ndenge nini?”
“Nandimi yango.”
“Mpo na nini?”
“Emonisamelaki ngai.” Pe alobaki…

184 Ayebaki eloko oyo azalaki koloba. Mpo ntango engambe
wana alobaki: “Nakoleisa bandekemisuni na yo,” alobaki: “Ngai
nakokata yo motó.” Bokeseni yango wana nde, bomoni. Pe
asalaki yango!
185 Samsona, mokolo moko akangamaki (na mbalakaka) na
lisobe, pe talá Bafilistia nkoto moko bakwelaki ye. Atalaki na
nse, na esika oyo mpunda moko ekufáká, alokotaki mobange na
mokuwa, ya mbanga, ya kokauka mpenza, pe alandaki Bafilistia
wana, pe kobeta-beta bango na mbanga ya mpunda ya kokauka
wana na motó, pe na ndenge oyo ngai nayebi, atá lino na
yango moko elongwaki te. Pe bikòti ya Bafilistia wana ezalaki
na mbinga soko pene na centimetre mibale na ndambo (mpo
na mikolo wana bazalaká kobetana ná bamángeda minene ya
etumba), mpo ya komibatela étémotomoko ábeta bango namótó
te. Kasi azwaki mbanga ya mpunda wana pe abomaki Bafilistia
nkoto moko, pe mbanga yango etikalá kopanzana ata moke te.
Akobaki bobele kobeta-beta bango, ndenge wana, na ntango
bazalaki koya penepene. Na yango, baoyo batikalaki bakimaki
kuna na mabanga, bomoni, bazalaki kokima mosika na ye. Mpo
na nini? Andimaki yango! Ba ntangomosusu…Ya sòlo.
186 Nalingi koyebisa bino likambo moko sikawa. Bósalela
etámboleli wana, botambwisi ya ngonga wana, lokola Yosua
asalaki, lokola Maria Magadala, bango wana nyonso. Kaka na
ngoma wana ntango eloko moko emonisameli yo, kamátá yango.
Kangamá na yango, botambwisi ya ngonga wana.
187 Iyo, emonisamelaki ye. Akendaki kokutana na Bafilistia
nkoto moko wana. Sikawa, bokanisi nini ntango Bafiliftia
wana balobaki: “Sikawa bótala, oyo azoya kuna, mwa eloko
wana; ná molai pene-pene na metre moko na ndambo, mpo na
kobanda; ná mwa milelo sambo ya nsuki ekitá na mokòngo na
ye, lokola mwana moke oyo mama abondelaka mingi, bomoni;
azoya kuna na mbanga ya mpunda. Pe tala biso, tozali mpenza
lipínga monene ya basoda! Oyo wana nde buzoba te?” Kasi ye
azalaki kosala nini? Azalaki kotalisa Bafilistia wana makambo
oyo Nzambe asilaki komonisa ye. Akamataki mbanga wana pe
asimbaki nzela akei, mpo wana nde eloko oyo Ye atiyaki na
loboko na ye; Atiyaki yango na loboko na ye, wana nde eloko
oyo ye andimaki: akokaki kosala yango! Pe nakosaláká bongo,
azalaki kotalisa na Bafilistia wana eloko oyo Nzambe atiaki na
motema na ye mpo ásala.

188 Yoane Mobatisi atalisaki kondima na ye na misala na ye,
pe ntango alobaki: “Moto Moko azali na kati na bino sasaipi.”
Bókanisa naino yango. Santu Yoane, nazali na Likomi yango,
Santu Yoane 1:26, bomoni. Alobaki…
189 Balobaki: “Ozoloba: ‘Masiya azali koya’? Ee,” alobaki,
“mobali, likambo nini ná yo? Tobandá kozela Ye esali mibu
nkoto minei.”
190 Alobaki: “Azali kati na bino na ngonga oyo.” Aleluya! Azali
bobele bongo na mpokwa oyo! Ah-ha.
191 Atalisaki kondima na ye na Emoniseli na ye, mpo
emonisamelaki ye éte…ayebaki éte akobatisa Masiya. Azalaki
mobali, ya mibu ntuku misato. Ayebaki éte Asengelaki kozala
na esika moko kuna; atikálá koyeba te nani Ye azalaki, Pe talá
Azalaki ya kotelema na kati na bango mpenza. Alobaki: “Moto
Moko azali na kati na bino sikawa, Oyo bino boyebi te, pe
nabongi te kofungola nsinga ya sapáto na Ye, kasi Ye akobatisa
bino na Molimo Mosantu. Pe Azali na kati na bino sikawa.”
Atalisaki yango, kondima na ye, mpo ayebaki te, na mokolo
oyo ya ye, asengelaki komona pe kobatisa Masiya na Nzambe.
Boye, bomoni, bato bakokaki komona etalisameli yango epai
na ye, na ndenge azalaki koteya pe na ndenge azalaki kosala,
éte ezalaki kotalisa éte azalaki na emoniseli ya sòlo kouta na
Nzambe.
192 Sikawa, mpo na kolakisa éte ezalaki sòlo, na lisanga
ya bato yango Masiya abimaki; bobele lokola elenge mobali
nyonso oyo azalaki kokenda kuna, alataki lokola moto nyonso.
Yoane alobaki: “Talá Mwana-mpate na Nzambe, oyo ákolongola
masumu ya mokili.”
193 “Oyebi Ye ndenge nini?”
194 Alobaki: “Ye oyo alobaki na ngai, na lisobe: ‘Ye Oyo okomona
Molimo kokita likoló na ye, wana nde Moto oyo akobatisa na
Molimo Mosantu.’”
195 Bomoni, ayebaki Ye mpo elembo esengelaki kozala na
ntina na ntango wana. (Bozali kososola Yango?) Yoane ayebaki
bobele pene na ngonga yango, mpamba te azalaki mosakoli.
Emonisamelaki ye, ayebaki éte ekozala pene na ngonga wana,
akomona elembo moko. Bongo ntango amonaki elembo wana
alobaki: “Azali na kati na bino.” Ayebaki éte Azalaki wana.
196 Ô, nazomona elembo éte suka na ntango ekomi. Nazomona
makambo oyo elakamaki, mpo na Nsango na ntango na suka
oyo, kosalema (polele) kokokana na ndenge Makomi elobaki.
Pe nayebi éte ngonga ebelemi! Nalobi yango na kotatabana
te. Nandimi éte ngonga ebelemi, mpo namoni bilembo oyo Ye
alobaki éte ekosalema bobele liboso na ngongawana. Elengelami
mpo na kokokisama sikawa.

197 Yoane atalisaki kondima na ye kati na oyo Nzambe
amoniselaki ye. Na yango, misala ezali litatoli ya kondima.
Na ntango bákomona yo kosala lokola obikisami, wana nde
bakoyeba ozali na kondima éte obikisami.
198 Litatoli elobi nini? Elobi boye: “Nazwi yango sikawa, mpo
nayambi elaka na Nzambe. Ezali kosala sikawa kati na ngai.
Nazali komilengela mpo na yango kosalema.” Ah-ha. Bomoni,
wana nde oyo lita…misala na yo esalaka. Ee, ya sòlo!
199 Awa boye, eleki mwa ntango, pene na mobembo na ngai
ya suka na Africa; nazalaki kuna na eleko ya printemps, kasi
mobembo liboso ya oyo wana. Ezalaki na mwa bebe moko oyo
makolo na ye egúmbamá, pe lokolo moko…likolo moko ezalaki
mokuse kolekamosusu. Atikálá kolata naino sapáto na bomoi na
ye te. Ô, egúmbamaki na ndenge moko ya nsómo mpenza. Bongo
nabondelaki mpo na mwana yango na mpokwa wana, batalaki
pe bamonaki makambo yango kosalema, babondelaki mpo na
mwana wana. Bongo na ntongo oyo elandaki, nakendeki kuna,
nalekaki pene na magazini moko ya sapáto. Pe nakotaki na kati,
pe talá mobali wana azalaki kosombela bebe yango sapáto mpo
álata. Andimaki yango! Ah-ha.
200 Lokola mobali oyo awa, oyo andimaki éte Nzambe akopesa
ye mwana yango. Ya sòlo, andimaki éte ekosalema, pe
amilengelakimpo na yango. “Nazomilengela.”Atako elokomoko
na miso boye emonanaki naino te, kasi yango esalaki bokeseni
atá moke te. Andimaki yango, lokola Abalayama, “abengaki
biloko nyonso ya kokesana lokola éte ezalaki te.” Yangowana!
201 Na yango, soki mayele na yo eyebisi yo mpenza…Ô, sikawa
talá eloko oyo eswaka mpenza. Soki mayele na yo eyebisi
yo mpenza éte “Oyo ezali Bosolo, Nzambe azali Mobikisi
ya bokono,” makanisi na yo ekoki kotatola éte “Wana nde
Bosolo,” kasi soki motema na yo ezali mabele malamu oyo esili
kolengelama te (kondima, mpo ekweya na kati), mpo na kotalisa
yango, ekosalema te. Te. Ebele…

Etali te soko bomóto ya libanda ekoki komanyola yango na
Makomi ndenge nini, pe koloba: “ezali sòlo,” yango ékokomisa
yango kaka sòlo te.
202 Bato boni bazwaka ba-bande? Bozwaki liteya na ngai, kala
mingi te, Bapakolami Ya Mokolo Ya Suka? Bondimaki yango?
Bomoni, elobaki: “Batelemeli na Klisto bakozala. Batelemeli
na Klisto bakokoma pene na kopengwisa baponami ya sòlo,
soki ekoki kosalema.” Ekoki te, ko…Kasi ekoki te, mpo ekoki
kosalema te; bango baponámí. Bomoni? Malamu.
203 Kasi Alobaki: “Bapakolami.” Bomoni, Klisto elingi koloba
“mopakolami,” kasi baoyo boye bazali batelemeli. Bazalaki
bapakolami, kasi batelemeli, kotelemela Klisto na mateya na
bango. Sikawa, bakokaki kosala makambo nyonso oyo baoyo
mosusu bakokaki kosala.

204 Sikawa, kobosana te, ozali na kati ya zólóngánó misato,
kasi ozali bobele moto moko. Lokola Tata, Mwana, pe Molimo
Mosantu, zólóngánó misato, kasi Moto moko. Lolenge misato ya
Nzambe moko: botata (misala misato, lokola), botata, bomwana,
peMolimoMosantu. Bongo ozali: nzoto, molimo pe elimo.
205 Sikawa, nzoto ya libánda ezali na nzela mitano ya kokotela,
mpo na boyokani na yo na evandelo ya mokili: komona, koyoka
botetu, kosimba, koyoka nsólo, pe koyoka lokíto. Na kati na
yango, okozwa molimo, ezali na biyokelo mitano: bomóto,
bolingo, pe bongo na bongo. Kasi na kati na yango, elimo, yango
ezali na elokomoko.Wana nde esika yo obikaka.
206 Molimo ekoki koya awa pe epakoli yo mpo na kosala
makambo moko boye, pe osali yango, kasi yango elingi koloba
te éte obiki. Bokanisa yango naino. Kaifa asakolaki. Yudasi
abenganaki milimo mabe. Bomoni, Molimo epakolaki ye. Mbula
yango enokelaka bato mabe ná bato malamu, matiti mabe ekoki
kosepela elongo na blé. Kasi eloko yamotuya nde oyo yango ezali
na kati. Nde esika wana bino bato ya mayele bokoki kondima
yango pe koloba: “Ô, ya sòlo, ezomonana malamu. Nandimi
yango.” Eloko moko naino esalemi te. Te, misie. Bongo molimo
ekoki kotatola na ntina na yango, kasi ezali naino bongo te.
Mpo soki elimo wana euti epai na Nzambe te, ekoki komekola
biloko nyonso na libanda awa, kasi ekoki kozala ya sólo te.
Okoki komekola kobikisama na nzoto, okoki kosala lokola ozali
yango. Okoki kosala lokola ozwi yango. Baklisto bakoki kosala
lokola éte bazali Baklisto, bakoki kosala pe komekola yango
ata na ndenge ya malamu mpenza, kasi elingi koloba te éte
babikisami. Ezali ya sòlo mpenza, bomoni. Molimo ekoki kozala
wana, Molimo oyo, ya solosolo mpenza. Molimo Mosantu ekoki
kopakola yo, yango elingi naino koloba te éte obikisami. Ezali
nde elimowana na kati oyo ekufaka sokomoke te, ezali na Bomoi
ya Seko. Ezaláká ntango nyonso Bomoi ya Seko. Bomoni? Euti
epai naNzambe, ékokende epai naNzambe, ezali elimo.
207 Sikawa, bótala yango, esengeli ézala bongo. Na libanda;
mitano, k-o-n-d-i-m-a [Na anglais: f-a-i-t-h—N.D.T.], molimo,
Y-e-s-u; [J-e-s-u-s], na kati, y-o [y-o-u]. Bomoni? Yango wana,
ndenge natelemi awa, nákotala bino, nayebi moto moko na kati
na bino te. Molimo ekoki kopakola ngai, kasi ata bongo nayebi
moto moko kati na bino te. Kasi na ntango oyo kati ya kati ekoti,
wana ezali Nzambe.
208 Wana nde esika oyo libanda yango ekoki komanyola. Zwá
moto moko, akoloba: “Ee, oyebi, na—nayebi ete nasengeli kosala
ekobo te. Kasi, oyebi, molimo pe ezoyebisa ngai éte nasengeli
kosala ekobo te. Kasi, omoni, kuna na kati mpenza likambo
yango ezali kaka naino wana.” Bomoni, ekokonza na ndenge
moko to mosusu na bisika yango, na bongo ebongi kokeba
na yango.

209 Kasi soki ekambami kouta na kati, ekobenda biloko mosusu
nyonso esika moko. Wana nde etálisi-nzela. Wana nde linongi
ya kosenzela, na kati ya kati. Elimo ezoyangela molimo, molimo
ezoyangela nzoto.
210 Boye kopakolama moko ya libanda esalaka bokeseni moko
te. Basambeli wana kuna, oyo Polo abengaká bango “bitutú ya
pembe,” pe bongo na bongo, bazalaki (na libanda) na ndenge
nyonso…mondimi, pe bazwaki bisakoli na kati na bango, ná
makambo mosusu nyonso kasi na kati ya kati (“elimo yango
eboyaki kondima”).
211 Wana nde ntina nalobaka éte bato bakoki
kopumbwapumbwa, pe koloba minoko ya sika, bato bakoki
kogánga, kotya maboko likolo ya babeli, pe kobikisa babeli pe
bongo na bongo, na kondima; kosala makambo minene nyonso
wana naMolimo, atá bongo kobunga. Bapakolami.
212 Botala Yesu alobaki: “Ndimá kaka, mpo nyonso ekosalema
epai na baoyo bandimi.” Kondima pe misala bazali mwasi ná
mobali, basalaka esika moko. Mobali asalaka elongo na mwasi,
mwasi elongo namobali; bamikokanisakamoko namosusu.
213 Lokola mobali oyo azoloba éte “abalá,” pe nzokande
ákokoka kotalisa pe kolakisa éte azali na mwasi te, okobeta
ntembe na maloba na ye. Bomoni? Mobali moko alobaki: “Ngai,
nabalá.”

“Mwasi na yo azali wapi?”
“Ô, ô, na—nayebi likambo wana te.” Bomoni? Bomoni?

Ekozala mwampasi éte nandimela ye.
Nalobi: “Ee, mwasi na yo azali wapi?”
“Ee, nayebi te.” Na—nakondima yango te.

214 Boye, bomoni, soki ozali na eloko oyo olobi éte ozali na
yango: “Nazali na kondima,” okolakisa ngai ndenge nini éte ozali
na kondima? Na misala na yo. Bomoni?

“Ngai nabalá.”
“Ndenge nini nakoyeba éte obalá?”
“Mwasi na ngai ye oyo.” Bomoni? Yangowana.
“Ngai nabalá, mobali na ngai ye oyo.”
“Ngai nabiki.”
“Oyebi yango ndenge nini?”

215 “Misala na ngai ezotalisa kondima na ngai.” Bomoni?
Bomoni? Sikawa, oyo—oyo ozolobela wana: Kondima na yo ezali
oyo Nzambe ákomona kati na yo, misala na yo ezali oyo bato
mosusu bákomona kati na yo.
216 Yango nde bokeseni kati na Yakobo pe Polo awa ntango
bazolimbola na ntina na Abalayama. Bazalaki kotelemelana te,
bango nyonso bazalaki ndenge moko; ebalani.

217 Ezali pe bongo na kondima oyo ezali kobota misala te, moto
ata nani azali na makoki ya kobeta ntembe na litatoli na yo.
Sikawa boyoki yango, liboso éte tobandamolongo yamabondeli?
Soki kondima na yo ezali kobota misala na yango te, okoki
kondimisa moto moko te éte yo obiki. Okoloba: “Ee, nayebi
te.” Bomoni? “Ee, iyo, ya sòlo, nazali na kondima nyonso ya
mokili.” Ozali na yango te. Mpo soki ozali, ozali na kondima,
mbelemisalawana ebalani na kondima. Bazali mwasi namobali,
moko—moko ekomikokanisa na mosusu.
218 Tokanisa naino na ntina na Abalayama mpo na mwa ngonga
moke. Abalayama alakisaki mpenza lisanga mosantu wana na
mobimba na yango, bomoni, asangisaki mobimba ya likambo
yango. Abengaki biloko oyo ekeseni na kondima na ye, lokola
éte ezalaki te; pe abikaki kokokana na mibeko moko wana.
Nakoki kobanza, sima na mibu soko ntuku mibale, moto moko
ayaki wana pe alobaki: “Tata na mabóta? É! Abalama, olobaki
éte nkombo na yo ekomá ‘Abalayama,’ oyo elingi koloba tata
na mabóta. Bongo sikawa okomi na bana boni, Abalayama?”
Bomoni?
219 Yango eningisaki ye ata moke te. Biblia elobaki: “Kasi mpo
na Liloba na Nzambe azangaki kondima te pe atengatengaki te.”
Akendeki se liboso na kolengeláká, kobongisáká mwa basapato
nyonso, pe ba-couche ná biloko nyonso, ye “akozwa bebe yango.”
Suka wana.
220 Atá Sara alobaki: “Oyebi eloko nini ekosalema? Okozwa
mwana yango, kasi tiká náyebisa yo ndenge tokosala. Agala azali
mosali na ngai sikawa, bongo nakopesa yo ye.” Mpo kobala basi
ebele ezalaki kosalema na ntango wana. “Bongo akozwamwana,
bongo ngai nde nakobokola ye.” Kasi Abalayama andimaki
yango te. Te, alingaki kosala yango te. Kasi Sara apusamaki na
kosala yango.
221 Na yango, Nzambe ayebisaki Abalayama: “Kendé liboso pe
yokelá ye,” kasi Alobaki: “yango ezali naino elaká oyo Napesaki
yo te. Ezali ndenge oyo te nde Nalakaki yango.”
222 Sikawa bótala malamu, abengaki eloko nyonso ya
“kokesana,” pe nzoto na ye oyo ya kokufa, pe libúmu na Sara
ndenge moko. Sikawa, akomaki mpaka, ya mibu nkama moko.
Sara akomaki na mibu ntuku libwa. Bótala sikawa! Konuna
ya libúmu na Sara tó konuna ya nzoto na ye, ezalaki ata na
ntina te.
223 Boyoka oyo.

Kasi ezalaki mpo na mibeko te nde Abalayama tó
mombóto na ye azwaki elaka éte akozala mozwi na
libula ya mokili moko boye kasi ezalaki nde mpo na
boyengebene oyo euti na kondima.

Mpo soki ezalakí na mibeko…ezalakí na mibeko nde
bakomi bazwi ya libula, kondima ekomi eloko mpamba
pe elaka…elongwe.
Ya sòlo mibeko ekweiselaka moto kanda na Nzambe,

kasi epaimobeko ezali te, kobuka mibeko ezalaka pe te.
224 Sikawa, boyoka oyo.

Atako azalaki na eloko ya kopesa ye elikia te…
“Eloko ya kopesa elikia te,” elikia nyonso esilaki! Ô, ntango

nyonso nayokaka mwa “mawa,” talá mokapo oyo nafungolaka:
Baloma 4, bomoni.

(Kaka ndenge ekomamá éte: Natii yo tata na…
bikolo mingi.) Yango esalamaki na miso na moto oyo
ye andimelaki, elingi koloba Nzambe, oyo azongisaka
bakufi na bomoi pe abengaki biloko oyo ezalaki te lokola
nde ezali. (“Nzambe alobaki bongo!” Bomoni?)
Atako azalaki na eloko ya kopesa ye elikia te, azalaki

na elikia pe na kondima, éte akokoma tata na…bikolo
mingi ndenge elobamaki éte mombóto na yo ekozala
bongo.

225 Sikawa boyoka, eteni 19.
Pe, atako kondima na ye elembaki te, atalelaki nzoto

na ye na ntango wana lokola nde esilaki kokufa, mpo
azalaki na mibu soki nkama moko, pe lisusu…libumu
ya Sara ekufá.
Kasi mpo na elaka na Nzambe azangaki kondima te

pe atengatengaki te, kasi akomaki nde na nguya na
kondima na ye,…akumisaki Nzambe.

226 Na mibu nkama? Botala sikawa, nzoto na ye esilaki kokufa
(makoki na ye ya mobali), pe libúmu na Sara esilaki kokufa.
Azalaki…Yango ezalaki ata na ntina te, ntango emonisamelaki
ye. Mbeto wana ezali na ntina te. Ózala ebosono, tó ózala nani,
ezali na ntina te. Kiti ya ebosono wana ezali na ntina te, mpo na
mwanamoke yamobali wana. Okoki kozala ekókó, ézala ata nini
(nayebi te), ezali na ntina te. Kotala ata yango te.
227 “Kasi monganga alobaki: ‘Akobima awa mokolo moko te.’
Monganga alobaki: ‘Ye mwasi akokangolama mokolo moko te.’”
Yango ezalaki ata na ntina te.
228 “Ee, bótala, nazali mokólo, nabandi kokoma mokólo.”
Ezalaki ata na ntina te.
229 Pe tozali bana na Abalayama (Aleluya!), ndenge Yisaka
azalaki te, kasi Mombóto na ye ya Bokonzi (na nzela na
Yesu Klisto) na kondima oyo azalaki na yango, Mombóto na
Abalayama ezali kobelema na mikolo ya suka mpo engenga
lokola minzoto. Bana na Abalayama! “Atalaki nzoto na ye moko
oyo esilaki kokufa te.” Atalaki yango ata moke te! Atá motuna

ya koluka koyeba soko Nzambe akosala yango tó te, ezalaki te,
Nzambe alobaki éte akosala yango!Mpo na nini? Emonisamelaki
ye. Ezali solo?
230 Ntango emonisameli yo, ntango yango mpenza…eloko
moko…Okoki kokokisa yango te, esengeli emonisamela yo.
Boye ókotala atá eloko mosusu te: ata ekoki kosalema te, kotala
oyomonganga alobi te, ókotala te oyomama alobi, oyo tata alobi,
oyo motei alobi, oyo moto mosusu alobi. Yo ozotala bobele oyo
Nzambe alobi!
231 “Atalelaki nzoto na ye na ntango wana lokola nde esilaki
kokufa te, ata pe lisusu kokufa ya libumu ya Sara te.” Na yango
etalamaki ata moke te. Oh la la, yango eningisi ngai. Nzoto
esilaki kokufa, pe libumu ya Sara ekufá, yango etalamaki ata
moke te.
232 Likambo moko te ekozala na ntina na ntango kondima
ezwi mabele na yango ya malamu! Ntango mbóto ya mai ya
mobali ekutani na—na likei na kati na mwasi, pe yango mibale
ezali bomoi, likambomoko ekosalema. Aleluya!Monganga akoki
koloba: “Okobota mwana te. Nakoki kotalisa éte mai na yo esila
kokufa na nzoto na yo, pe maki na ye ekotikaláká kozwa bomoi
mokolo moko te.” Kasi tiká éte liki wana oyo ezali na bomoi,
tika éte mbóto wana ésangana yango moko na liki wana mbala
moko, bótala eloko oyo ekosalema; mwanamoke yamobali wana
tó mwanamoke ya mwasi wana amonani. Mpo na nini? Kondima
ezwi mabéle na yango ya malamu. Misala ekobanda kosalema,
mwa eteni ya nzoto likolo ya mosusu, pe tala mwa mwana ye oyo
ayei. Amen. Nzambe, yokelá bisomawa. ÔNzambe, soki tozalaki
Baklisto ya mpiko ndenge tosengelaki kozala; soki tózalaka basi
pe mibali oyo bakokaki kozwa Nzambe na Liloba na Ye! Okoki
kosala yango te kino émonisamela yo.

Esengeli nákende noki-noki.
233 Bótala, kondima mosantu ya Nzambe esanganaki na misala
mosantu ya mosakoli na Ye. Bomikanisela, kondima mosantu
ya Nzambe emonisamelaki Abalayama. Ayambaki yango, pe na
nzela wana abandaki misala na ye mosantu, na kondimáká.
Mombóto ya elaka ezwaki esika ya kokola. Bongo soki alobaka
(Abalayama): “Ee, oyebi, Sara, sima na nyonso, eleki mbula
ntuku mibale na mitano banda Nzambe apesaki elaká wana”?
Ah-ho! “Soki eloko moko elingaki kosalema”, bomoni. Kasi
elingaki kosalema te. Nzambe ayebaki éte elingaki kosalema te.
234 Bongo soki mongòndo Maria alobakí: “Ee, sikawa, zelá
moke! Mo—mongòndo akumbi zemi? Ee, bakobengana ngai na
losambo na ngai soki nakei koloba likambo moko ya ndenge
wana”? Sikawa, alingaki kozala na makanisi wana soki ézalaka
mabele wana oyo ebongisami te.
235 Ntango mosakoli wana alobaki: “Mongòndo akokumba
zemi,” Yango ekataki likambo. Bomoni?

236 “Bilembo oyo ekozala na baoyo bandimi.” Soki mabéle ya
malamu ezali wana ntango Liloba ekweyi wana, Ekokangama
mpenza. Elokomoko te ekoki kopekisa Yango.
237 Sikawa, noki-noki, wana tozosilisa. Bomoni, Mombóto
ezalaki na esika ya komibomba. Nzambe ayebaki yango, soki
bongo te Alingaki kopesa Abalayama elaka ata moke te. Sikawa
bóyoka, na bokebi mpenza. Nzambe ayebaki esika nini elaka
wana ezalaki kokende; Atikalá ata kobenga Abalayama mokolo
moko te kino akomaki na mibu ntuku nsambo na mitano, kasi
azalakimosali na Ye oyo aponamaki liboso, utá na ebandeli, Sara
pe lokola.
238 Bótala, bokanisa éte azalaki na Biblia ya kotanga te. Ezalaki
pete te mpo na ye ndenge yango ekomi lelo oyo mpo na biso, mpo
na kotánga Liloba na Ye pe komona ba mosusu oyo bayambaki
Yango. Bóbosana te, azwaki Yango bobele na emoniseli, pe wana
nde eloko mpenza ya solo. Ezalaki ndenge moko na Yosefe,
na Genese, Biblia ezalaki te. Bokanisa, Mose akomaki Genese,
Esode, Lewitiko, pe Dutelonome. Moko te na baoyo balobeli
kuna azalaki na Biblia ya kotanga tee kino sima na Mose.
Ezali bongo? Bazalaki na Biblia te ndenge tozali na yango mpo
esungaka biso na motindo na biso ya tengu. Bazalaki bato
na mpiko baoyo…emonisamelaki bango uta na Nzambe, pe
batelemaki se wana. Eloko moko eningisaki bango te. Sikawa,
bokanisi été tokoki lisusu kozala na kondima wana ya mpiko?
Soki Yango emonisameli yo!
239 Bolimbisa elobeli, tó litatoli na ngonga oyo, kaka liboso ya
kosukisa. Nakanisi lisusu awa na “Twin City,” nakanisi Ndeko
Brown pe bato mosusu bazalaki elongo na ngai; pe nazalaki
koloba na ntina na bomoi ya Joseph, na kati na Biblia. Pe
natangaki Biblia wana, pe tala moto moko azalaki wana oyo
azangaki mbeba! Abalayama, Isaka, Yakobo, pe bango nyonso,
bazwamaki na mwa mbeba moko boye, kasi Joseph te. Oyo
nde mpenza moto, moto oyo abongi bè, elilingi na Klisto oyo
ebongi bè!
240 Ntango natangaki yango, nabandaki se kolela, mokolo
moko, na mwa chambre na ngai ya hotel. Nakendaki na esika
oyo natiaki bilamba na ngai, nakangaki ekuke pe nalobaki:
“Nzambe, nalingi kozongisela yo matondi mpo na moto lokola
Joseph, moto moko oyo abikaki na eleko moko boye na mokili,
mo—moto ya mosuni lokola ngai, moto oyo akokaki kondimela
Yo pe kokamata Liloba na Yo.” Bandeko na ye bayinaki ye.
Akokaki kobongola lolenge na ye te ya kozala moto na molimo.
Azalaki komona emononeli. Akokaki kolimbola ndoto. Bango
nyonso bayinaki ye mpo na yango. Akokaki kobongola yango te,
kaka ndenge wana nde ye azalaki.
241 Bomoni, yango epesamelaki baoyo mosusu te. Ebongaki éte
bango balinga ye, kasi na esika na yango…Ntango ayebisaki
bango, na ntango moko boye makambo oyo ezalaki kotelemela

bango, “Ô,” balobaki: “talá moloti ndòto wana ayei.” Bomoni?
Pe bayinaki ye bobele mpamba.
242 Nalobaki: “Mpo na nini basalaki yango?” kasi moto yango
aninganaki ata moke te, atikalaki se bongo. Bomoni? Nalobaki:
“Matòndi, Nkolo. ÉNzambe,matòndimpo namoto ya boye.”
243 Bobele na ngonga wana, Molimo Mosantu amonisaki ngai,
alobaki: “Okobota mwana mobali, pe okopesa ye nkombo
‘Joseph.’” Natelemaki wana pe natòndaki Nkolo.
244 Becky, oyo avandi kuna na sima, autaki kobotama pene
na…azalaki pene na mobu moko. Abotamaki na lipasó, yango
esalemaka mingi na libota ya mwasi na ngai; mpo loketo na
bango efungwámá lokola ya basi mosusu te, mikuwa ezali
makasi lokola ya mibali, pe esengelaki bapasola mama na ye
mpo ábima. Bongo monganga ayebisaki ngai, alobaki: “Ndeko
Branham, komeka lisusu kobota na mwasi oyo te.” Alobaki:
“Matrice na ye ezali na boké lokola eloko ya pema.” Alobaki:
“Ekozalamalamu ópesa ngai nzela nákanga kobota na ye.”
245 Nalobaki: “Te, Monganga, nalingi te…nazali na likanisi ya
kosala yango te.”
246 Alobaki: “Ee, yo—yo—yo oko… Ekosengela ábota mwana
mosusu te.” Alobaki: “Okobomisa ye,” alobaki, “akokufa.”
Alobaki: “Epesaki biso matata mpenza kuna,” alobaki, “yo
bobele…auti mpenza kobima na mpasi.”
247 Pe na ntango yango Nkolo ayebisaki ngai éte “nakobota
mwana mobali” pe nkombo na ye ekozala “Joseph.” Ebangisaki
ngai te. Bino nyonso,mingi kati na bino, boyebi lisusu yango.
248 Nabandaki koyebisa bato: “Nakobota mwana; nkombo na
ye ekozala Joseph.” Bato boni bayebi lisusu yango? [Losambo
balobi: “Amen.”—N.D.E.] Ya sòlo! Ezala zinga-zinga, na ekolo
mobimba, bisika nyonso, koyebisáká bato: “Nakobota mwana;
nkombo na ye ekozala Joseph.”
249 Kaka ndenge moko na mwana mobali oyo asékwaki na
bakufi, na Finlande. Ndeko Jack azalaki wana ntango esalemaki.
Nayebisaki bino, mbula moko tó mibale liboso esalama,
nayebisaka bino: “Ekozala mwana mobali moko boye,” ndenge
akolata, esika nini akolala. “Nzambe alobaki yango!”
250 “Ndenge nini ekozala?”
251 “Nayebi te! Kasi emonisamelaki ngai éte ekosalema!”
252 Emonisamelaki ngai: “Nakokende na Arizona pe kuna
nakokutana na Banje nsambo. Pe bakoyebisa ngai, pe Nsango
oyo nasengelaki koteya.” Pe yango ezalaki Bilembo Nsambo.
Yango esalemaki! Bato boni bazali lisusu koyeba wana ezalaki
ngai koloba yango? Ba-bande pe biloko mosusu ekamataki
maloba yango. Pe yango esalamaki! Bazulunale, pe biloko
mosusu nyonso ekangaki Yango foto. Pole wana kuna na mipepe,
bakoki ata kososola Yango naino te. Ezalaki kuna.

253 Nayebi lisusu nabengaki Ndeko Jack na telefonempo natuna
na ntina na yango, Klisto oyo azali ya kotelema wana, pe Ndeko
Jack alobaki: “Wana ezali lolenge na Ye ya nkembo.” Bomoni?
NalingakaNdeko Jack. Azali moko na bato yamalamu koleka ya
likindo oyo nayebi, kasi nakokakimpenza kondima yango te.
254 Natelemaki wana, nalobaki: “Nkolo, ezali ndenge nini? Azali
Elenge mobali awa,” nalobaki, “ná nsuki pembe lokola kunza
ya mpate.”
255 Bongo Alobaki: “Alati ekoti.” Botala malamu na kati na
buku, liboso étikala ata kosalema nalobaki yango. Bongomokolo
wana ntango esalemaki, emataki likoló. Na bongo bongólá foto
yango na ngamgo, soki ozali na Zulunale Look tó Zulunale Life,
bongólá na ngambo. Talá Ye wana, ebongi be mpenza, lokola
Motó ya Klisto ya Hofman, azotala na nse epai natelemaki; Talá
Yango wana na zulunale! Bato boni basilá komona Yango? Sòlo,
bino nyonso bomoná Yango. Wana, Ákotáláká na sima, ezotalisa
mpenza éte emoniseli yango ezalaki ya sòlo.
256 Mpo na nini Alati ekoti? Ee, bazuzi ya ba-Anglais ya
kala, bazuzi ya Bayuda, bazaláká kolata e—e—ekoti, bazali
naino kosalela yango na Angleterre; ntango azali…yango ezali
bonkumu monene, alati ekoti. Pe yango elakisaki Ye atelemi
wana, alatisami ekoti ya mapapu na Banje, Azali Alifa pe
Omega. Azali Zuzi Mokonzi, Mosusu pe te bobele Ye. Esengeli
Atalema lokola Alifa pe Omega. Pe wana Azalaki elenge
Mobali, ya mibu tuku misato te, tó koleka, alati ekoti ya
pembe. Kolakisaká éte Ye azali Nkumu, Nzambe: “Tata apesi
kosambisama nyonso namaboko yaMwana.”Aleluya! Emoniseli
ezalaka lokuta soko moke te! Lobá Yango atá ndenge nini,
likambo te ata yango eyókani ndenge nini, ékotambola mpenza
elongo ná Liloba.

Bongo nakanisi, sima yambulaminei, mwasi na ngai…
257 Toyebaki éte tokozwa mwana. Bato nyonso balobaki:
“Joseph nde azali koya?”
258 Nalobaki: “Nabanzi ezali bongo, nayebi te, kasi nakobota
Joseph.”
259 Ntango abotamaki, ezalaki nde Sara. Bongo mobali moko
abengaki ngai na telefone, pe abandaki koseka ngai, alobaki:
“Talá, oyebi ezá nini? Olingaki nde koloba Josephine!” (Mobali
yango akufá. Mobali yango akufá.)
260 Nalobaki: “Misié, nalobaki: ‘Nzambe ayebisaki ngai éte
“nakozwamwanamobali” pe nakopesa “ye nkombo ‘Joseph’”!’”
261 Ezalaki na bato misato oyo babimaki na lingómbá
dénomonation moko boye pe bayaki na losambo na biso, pe
boyokaki ngai koloba yango. Ntango Sara abotamaki, balobaki:
“Ah! Azali mosakoli ya lokuta.”

262 Nalobaki: “Madames, bozila moke, natikálá koloba na
ntango nini te, Nzambe pe alobaki na ntango nini te. Ayebisaki
ngai, ezalaki ‘nakozwa…’ Ye ako…ayebisaki Abalayama
‘bakobota Yisaka,’ kasi Ismaël abotamaki o kati na ntango wana,
kasi elongolaki Yango te.” Nalobaki: “Nzambe alobaki nakobota
mwanamobali oyo pe nakopesa ye nkombo ‘Joseph.’”
263 Monganga alobaki, ntango ayaki, alobaki: “Révérend,
nakokanga kobota yango sikawa.”Nalobaki: “Ngai…”
264 Nalobaki: “Kosala yango te!” Nalobaki…
265 Alobaki: “Ee, ekoki kosalema éte obali lisusu pe oboti
mwana mobali yango.”
266 Nalobaki: “Nakozwa ye na nzela na ye! Nzambe alobaki
bongo!” Nakokaki kotanga yango na Biblia te kasi ekomamaki
na motema na ngai na emoniseli, na kondima; Nzambe alobaki
bongo! Nalingaki kotatabana te na elaka na Nzambe na nzela ya
kozanga kondima.

Bamosusu balobaki: “Olingaki koloba ‘Josephine.’”
Nalobaki: “Nalingaki koloba ‘Joseph.’”
Monganga alobaki: “Akoki kobotamwana lisusu te.”
Nalobaki: “Akobota mwanamosusu.”

267 Mibu minei elekaki, suka na nyonso akomaki lisusu pene
na kobota.
268 Bongo mwasi moko, (esakoli moko ya lokúta etambolaki
ekolo mobimba) akomaki maloba oyo, alobaki: “Sikawa, Meda
akokufa, na mbala oyo, mpo ngai moto natindamaki mpo
nakamba Billy.” Pe elobaki éte “Akolinga koyoka ngai te mpo
nazali mwasi, pe Nzambe akosilana na ye sikaoyo na kobomaká
mwasi na ye.”
269 Nalobaki: “Nzambe atindaki Yesu Klisto mpo ákamba ngai.”
Bomoni? Pe nalobaki: “Nakambami naMolimo.”
270 Meda mawa. Tozalaki na lífulumé moko oyo abikisamaki
kuna namayangani, bino nyonso boyebi ye,MadameMorgan, (pe
moko na mafulume ya Mayo, na mpasi moko ya makasi koleka).
Ee, ekomami na mikanda éte “akufá,” na cancer, “cancer ya
sarcome,” eleki pene na mibu ntuku mibale, ekomami kuna na
mikanda na lopitalo ya Babaptiste, na Louisville. Sikawa, azali
lífulumé na—na Jeffersonville, na lopitalo yango. Azali wana
bambula nyonso oyo,mpamba teNzambe alobaki “Akobika.”
271 Pe, na yango, Meda azalaki kolinga ye mingi, pe alobaki:
“Billy, nalingi Margie áya elongo na ngai, nazoyoka mposa ya
kokende na lopitalo te.”
272 Nalobaki: “Kokomisa te…Tolingaka Margie, kasi Margie
azali Nzambe na biso te, Margie azali nde ndeko na biso ya
mwasi.” Bongo nakendaki naGreen’sMill. Asilisaki ngai mayele.
Sòlo, nalingaka ye. Nakendeki kuna naGreen’sMill.

273 Alobaki: “Billy, okanisi éte nakokufa?”
274 Pe nalobaki: “Nayebi te, kasi atá bongo, bebe akobotama.
Okobota Joseph.”
275 Alobaki: “Ezali nde ye?”
276 Nalobaki: “Nayebi te, Cherie. Nakoki koloba te, kasi
Nzambe alobaki ‘akobota Joseph,’ pe tokobota Joseph. Oyo
nyonso ékolobama etali ngai te, tokobota Joseph. Mpo, Nzambe
moko oyo ayebisaka ngai bimoniseli nyonso oyo, ayebisaki ngai
yango, Azangá kosala yango atá mokolo moko te, pe Akozanga
kosala wana te.”
277 Nakendaki kuna, na moulin, kobondela. Pe nakomaki na
esika yango. Polé yango etelemaki na katikati na nzete mibale,
elobaki: “Zongá na ya yo, ezalaki, na Buku yango.”
278 Nazongaki na Biblia, ezalaki na kati na motuka na ngai.
Bongo ntango nazongaki, mopepe efungolaki yango na esika
ezoloba na ntina na Nathan, pe Dawidi; epai oyo elobami:
“Kendé koyebisa mosali na Ngai Dawidi; Nazwaki ye na bilanga
ya bampate wana, na esika ya kobokola mwa bampate wana
ya tata na ye, pe nakomisi nkombo na ye monene lokola bato
minene.” (Nkombo nyonso ya mi—minene koleka te, kasi bobele
lokola ya bato minene; Nakomisi ye Billy Graham te, kasi…
Napesi ye nkombo moko, boyebi.) Alobaki: “Nasali yango, kasi”
Alobaki: “Nakoki kotika ye átonga tempelo te, kasi mwana na
ye…” Bongo bobele ntango oyo Elobaki: “Bana na Ye”, oh! la
la! ezalaki yango mpenza.
279 Nalobaki: “Joseph?” Ya sòlo.
280 Nakendeki mbala moko na ndako. Bongo kuna, yeko moke,
akomaki talá monene, ako-…(mwana yango monene) azalaki
kotambola na mpasi, mpo na kokatisa lopango. Nakendeki
mbango, nayambaki ye, pe nalobaki: “Cherie! Joseph azoya.
Joseph azáli na nzela.”
281 Mòto nyonso ayebi éte kobota ya lipasó, okoki kotika mwana
akita te. Na butu wana mwana akitaki, mai epasukaki, ná
makambo nyonso.
282 Na ntongo oyo elandaki, na ngonga ya nsambo, tokendeki na
lopitalo, monganga alobaki: “Ô, mawa, sungá biso.”
283 Napepwaki ye mpo tokabwana, nalobaki: “Cherie, ekoumela
te, Joseph akokóma awa.” Eumeli te, amataki na bibuteli yango,
pe akei na mbeto ya lipásó, ndenge wana.
284 Mwa ngonga moke sima, lífulumé akitaki, alobaki: “Rév.
Branham?”
285 Nalobaki: “Iyo, madame.”
286 Alobaki: “Ozwi mwana mobali, kitoko, ya kilo misato na
ndambo.”

287 Nalobaki: “Joseph, mwana na ngai, boyei malamu.” Iyo
misié! Mpo na nini? Mpo na nini? Ezali nini? Ekomamaki te
na Biblia éte ekosalema, kasi bobele Nzambe moko ya Biblia
nde amonisaki yango epai na Abalayama, totalaki bokomba ya
libúmu na ye te, bozangi makoki ya kozala bongo. Batatabanaka
na elaká ya Nzambe te na kozangáká kondima, kasi basanzolaka
Nkolo, na koyebaka éte esengeli kosalema! Oyo monganga alobi
etali ngai te,makambo ndenge na ndenge ekoya na banzela ebele,
kasi bóndima yango te, ezali lokuta ya zabulu. Iyo, misié, ya sòlo.
Kondina etambolaka elongo ná misala, mpo ya kokokisa elaka.
(Tokende nokinoki.)
288 Kaka mpenza ndenge yango elobami: “Ndumba Laaba,”
Yakobo elobaki, “alongisamaki na misala.” Mpo na nini kasi?
Mpo na kondima na ye!
289 Alobaki: “Nayoki éte Nzambe azali elongo na bino.”
Alingaki komona ndenge Yosuwa akataka suki na ye te,
tó ndenge alataka te. Alobaki: “Nasosoli éte Nzambe azali
elongo na bino.” Yango nde nyonso oyo ezalaki na litómba,
amilengelaki.
290 Kaka ndenge moko na emononeli ya sòlo lelo, (Nákosukisa
kala mingi te) bimononeli ya sòlo kouta na Nzambe lelo, ezali
Liloba ya elaka mpo na mokolo. Okoloba: “Ndeko Branham,
bimononeli oyo, ozwi yango nde wapi?” Bato bákomitungisa
likolo na yango. Misala 2:17 elobaki te ‘te: “Na mikolo na suka,
bilenge bakomona bimononeli pe bakolo bakolota ndòto”? Ezali
bongo? Wana nde Biblia elobá.
291 Malamu, soki ezali bongo sikawa, bótala pe na Malaki,
mokapo ya 4, pe bótala soki yango elakami mpo na lelo
te. Ndenge nini okoki kozala na kondima na Yango? Biblia
elobá bongo!
292 Sikawa bózwa Luka 17:30 pe bótanga yango. Yesu alobaki:
“Ndenge ezalaki na mikolo ya Sodoma, ekozala ndenge moko
na boyei na Mwana na moto.” Kaka ndenge ezalaki na Sodoma.
Sikawa, bótala lolenge ya mokili lelo: Baí-sodoma. Bótala
Billy Graham pe Oral Roberts, batatoli mibale wana, kuna
bazotatolela mangomba ya ba-dénomonation. Moko epai ya ba-
Methosiste, ba-Baptiste, ná ba-Presbyterien; mosusu epai na ba-
Pentekotiste.Oyo boye,wana boye, pemosusu boye.
293 Kasi bokanisa lisusu, Abalayama azalaki na Sodoma te, ye
asilaki kobengama ábima. Pe ezalaki na Moko oyo atikalaki
pe asololaki na ye! Pe Moko oyo atikalaki pe asololaki na ye,
alakisaki ye elembo. Ná mokongo na Ye ya kobaluka, Alobaki
Sara akobota mwana yango oyo ye azalaki kozela. Amen. Ná
mokongo na Ye ya kobaluka. Pe abengaki Yango: “Nzambe,
Elohim.”
294 Sikawa, yango eyei kosalema lelo, Mpamba te tozali na
kondima. Pe nayebi éte euti na Nzambe, ezali mpo oyo pe

Makomi mosusu ezolakisa ngonga oyo. Emoniseli 10, elobi éte
“na eleko ya Nsango na mwanje ya nsambo, ntango akobanda
kosakola Nsango na ye,” na kobondela mpo na babeli te, kasi
Nsango oyo ezolanda kobondela mpo na babeli.
295 Yesu akendaki koteya. Alobaki: “Abikisaki babeli pe nyonso
wana. Ô, Rabi ya elenge, Mosakoli, Azali Moto monene. Tolingi
Ye na lingómbá na biso.”
296 Kasi mokolo moko Atelemaki, pe Alobaki: “Ngai na Tata na
Ngai tozalimotoMoko.”Oh! La la! Balingaki Ye lisusu te. Iyo. Ô!
297 “Longolá bobele soki bolei mosuni na Mwana na moto pe
bomeli Makila na Ye.” Alimbolaki Yango te. Alobaki: “Longolá
bobele soki bolei mosuni na Mwana moto, pe bomeli makila na
Ye, bozali na Bomoi kati na bino te.”
298 Ee, nakanisi, minganga mosusu pe balifulumé balobaki:
“Moto oyo azali momeli makila, alingi amelisa biso makila na
ye.” Bomoni, basosolaki Yango te. Ayebaki yango.
299 Kasi bayekoli wana, mbala mosusu bakokaki kolimbola
yango te, kasi atá bongo, batikalaki wana, bandimaki Yango,
amen, mpo Emonisamelaki bango. Iyo, misié. Bayebaki Yango,
Makomi etatolaki Yango.
300 Bongo bakokaki kotuna ngai mpo na yango, soki okokaki
koloba: “Ndenge nini ozwaka kondima mpo óndimela
bimononeli wana, na ntango—na ntango oyo ba komekola ya
lokuta ekomi ebele?”
301 Sikawa, nakozwa mwa ngonga mpo náloba mwa eloko moko
ya makasi. Ntango ba komekola ya lokuta ekomi bisika nyonso,
ndeko na ngai, yebá éte elobamaki mpo na bango éte bakozala
awa na eleko moko oyo. Ezali mpenza bongo, kaka ndenge
ezalaki na ntango naMose. Mose akendeki kuna mpo na kotalisa
misala na Nzambe liboso na bato, pe Yane na Yambele bazakaki
wana. Kasi, nani asalaki yango liboso? Nzoka nde baoyo mosusu
wana bazalaki nde bamekoli, mpo esengelaki naino oyo ya
ebandeli ezala mpo na bango bámekola yango. Soki bango
bazalaka oyo ya ebandeli…Ah-ha. Te, tozali te—tobungi te.
Toyebi esika tozali, bomoni, bomoni, na Makomi pe na emoniseli
na Nzambe. Yango wana bozotelema kaka ngwi.
302 “Ee, mobali oyo amonaka bimononeli pe bongo na bongo.
Asalaka oyo, pe abimaka na mwasi ya mobali oyo. Andimaka
ba—banzambe misato, pe makambo wana nyonso.” Wana
ekoningisa Yango ata moke te. Pe talá eloko moko oyo bakoki
komekola te: Liloba! Bótala. Bakoki kozala na biloko nyonso
oyo, bakoki koloba minoko ya sika, bakoki kogánga, kobina na
Molimo, pe kozala bobele milimo mabe. Ah-ha. Ya sòlo. Ya sòlo.
Kasi Liloba oyo nde emekaka bosolo na bango. Bomoni? Ezali
mpenza sólo. Oyo nde esika yango ékokoma. Lokola Mose, ná
Yambele…

Pe bokanisa lisusu, Alobaki: “NdengemokoYane naYambele
batelemelaki Mose, na mikolo na suka bamekoli oyo bakobima
lisusu na mokili.” Alobaki yango? [Losambo balobi: “Amen.”—
N.D.E.] Ee, Tozali na bango.
303 Kasi yango eningisaki Mose te. Ntango Mose abalukaki pe
asalaki likamwisi na Nkombo na Nkolo, talá bamekoli oyo pe
batelemaki, pe basalaki ndenge moko. Yango etelemisaki ye
te, koloba: “Ee, nabanzi ekozala malamu nasundola mosala
yango nakende na ngai.” Atikalaki se wana. Mpo na nini?
Emonisamelaki ye. Aleluya! Ayebaki uta na Liloba na Nzambe.
Ayebaki éte sukasuka, Liloba ekokanga bango. Ayebaki éte
ngonga moko ekoya ntango Liloba elingaki komonisama Yango
moko, pe bakokaki kokende mosika te.
304 Ndenge moko pe ngai nayebaki oyo, na mibu nyonso
oyo, bótala, ezali sòlo, ngonga yango ekoya. Ntango Nzambe
atindaka likamwisi moko boye, likamwisi ya sòlo, mbongwana
esalemaka ntango nyonso na kati ya mwango mobimba. Soki
Nzambe atindeli Lingómbá eloko moko, pe soki mwango ya kala
ebongwani te, Atindi yango bobele mpamba. Ntango nsango
moko esakolami na bilembo pe makamwisi, Nsango moko
elandaka yango. Ntango Yesu akendaki kobikisa bato, sima na
yango Nsango na Ye elandaki: “Ngai na Tata na Ngai, tozali
Moko. Nazali Ye.” Bomoni? Bomoni, ba—bandimaki Yango te.
Bandimaki makamwisi na Ye. Alobaki: “Soki bokoki kondima
Ngai te, bóndimamakamwisi wana, mpamba te ezotatolela bino,
Nani Ngai nazali.” Oh! la la! Nkembo! Nani ayaki liboso? Mose!
Na sima bamekolaki ye. Kasi, bosòlo minene etikali ndenge
moko kati na bosémbo pe lokuta, bakoki koyamba Nsango te!
Bakoki koyamba Nsango oyo ezangi kosangisama, kouta na
Liloba na Nzambe te.
305 Ezali na ntina te, atako Yuda akokaki kosala makamwisi
pe bilembo ndenge ya ndenge; kasi, ntango ekomaki ya kozwa
Molimo Mosantu na Mokolo ya Kitelá, alakisaki lolenge na
ye. Zabulu wana akoki koya pe amekoli eloko ya sòlo, kino
kokoma na Liloba, kasi akoki koyamba Liloba wana mobimba
te. Akoki komema yango nyonso, mbala mosusu kino na Liloba
moko lokola Ewa asalaki, zabulu asalaki yango na Ewa, kasi
akoki kozwa yango mobimba te. Mpo bobele…eloko yango
mobimba nde ezali Nzoto na Klisto. Bomoni, Liloba sikawa.
Bakokaki te… Bakokaki te, bakoki koyamba Nsango sikawa
te, Pelamoko Yane na Yambele bakokaki koyamba Nsango na
Mose te. Bakokaki kosala yango te. Misala na bango ya komekola
eyebanaki, mpo bakokaki kozala na makoki ya kolanda Liloba
na Nzambe oyo etatolamaki na mosakoli na Ye oyo apakolami te.
Bomoni?
306 Bakokaki kobima elongo na Yisalaele te. Mpo na nini?
Bazalaki bato ya dénomination, ba bebe ya Ezipito! Bakokaki
kolandaLilobawana te. Soki básalaka yango,mbele basengelaki

kobima na Ezipito. Ebale Nile, pe nyonso ezalaki kitoko mpo na
bango, pe bakokaki kosala yango te. Atako bakokaki komekola
misala, pe kosala makamboMose asalaki, kasi ligboma na bango
emonanaki polele ntango ekomaki ngonga ya kobima. Na sima,
Nzambe ayei kosilikela bango.
307 Ndenge moko sikawa! Bakoki komekola biloko pe makambo
nyonso, yango ekosala eloko moko te kasi bobele komatisa
lokumu na eloko oyo ya sòlo. Pe mwana nyonso oyo andimaka
ayebi éte ezali Sòlo. Ah-ha. Awa nde okomona misala na bango
ya liboma ya komekola na bango polele. Soki ya yo—soki ya yo
misala ezali Liloba ya sòlo pe etatolami na Yango, na kondima na
yo, ekomonisama polele, pe lokola elaká na Nzambe, na Liloba
na Yango oyo ekomama na ebandeli.
308 Yesu alobaki: “Soki Nazali kosala misala te…” Boyoka
malamu! “Soki Nazali kosala misala te…” Tiká nábakisa oyo
na Yango. “Elingi koloba, soki Nazali kosala misala te oyo
Makomi eyebisi bino éte Ngai nakosala, na yango…kosala
yango na eleko na Ngai, ntango Nakoya, oyo Masiya asengelaki
kosala ntango Akoya. Soki makambo oyo Nazali kosala, soki
Nzambe azotátola Liloba yango te oyo Alobaki éte ekosalema,
soki bomoi naNgai ezopesa Liloba yango bomoi te, kakampenza
oyo Yango elobaki éte Ekosala …” Bózanga oyo te! Yesu
azoloba: “Boyebi likambo oyo Masiya asengelaki kosala. Na
yango, soki Liloba wana oyo ekomami, pe Emonisami epai na
Ngai Yango moko te, boye Nazali Ye te.” Amen! “Boye mokolo
oyo Nazolobela ezali lokuta, oyo Yoane alobaki na ntina na Ngai
ezali solo te. Na bongo soki nazali Masiya yango te, soki misala
oyo Masiya asengelaki kosala. Ye—Ye asengeli kozala, ‘Nkolo
Nzambe na bino akotelemisa mosakoli moko lokola ngai,’ pe
eleki mibu nkama na nkama botikali kozwa lisusu mosakoli te.
Bongo soki misala oyo Nazali kosala, oyo Nzambe alakaki, soki
ezali komonisama na bomoi naNgai sikawa te, boye Nazali Ye te.
Kasi soki Liloba na elaká na eleko oyo endimisami kati na Ngai,
boye Nazali Ye pe elaká eyei epai na bino.” Oh! la la! namoni
ndenge mosusu ya kokomisa Yango polele te! “Soki elaká ezali
te…” Ô!
309 “Bongo soki elaká ya mokolo wana emonisami na lotómo
na Ngai,” elobaki Yesu: “Boye Nazali Ye. Bongo, soki bozokoka
kondima nani oyo Nazali te, boye bótala misala oyo elakami
mpo na mokolo oyo.” Amen! “Bótala misala oyo elakami. Soki
misala yango ekokisami, moko na moko na kati na Ngai te,
bongo bóndima Ngai te, mpo nalobeli bino lokuta. Soki bokoki
kondima Ngai te, bótala kaka oyo Biblia elobaki éte ekosalema
na mokolo oyo. Soki ezosalema te, bongo ezali sòlo te. Soki
makambo ya lokuta wana ezali awa te, pe biloko mosusu nyonso
oyo, pe makambo oyo esengeli kosalema; soki ezali awa te, boye
Nazali na libunga. Kasi soki ezali bongo,” Yesu alobaki, “Boye
Nazali Ye.” Amen! “Nazali Ye oyo alakamaki koya.”

Oh! la la! misala moko oyo elakamaki, na mokolo na Ye,
endimisaki Ye kozala Masiya. Bondimi yango te? [Losambo
balobi: “Amen.”—N.D.E.]

310 Ee, sikawa, ndeko, soki misala ya Luka, mokapo na 17 pe
eteni ya 30, elaká na Yesu Klisto, bobele liboso na boyei na
Ye, éte mokili ekozonga na Sodoma pe batindami bakokende
kuna, pe makambo ekosalema mpenza ndenge moko; soki
ezosalema te, boye bóndima éte nalobeli bino Sòlo te. Kasi soki
ezali kosalema, boye bondima éte Ezali nde Ye: “Na mokolo
wana Mwana na moto Akomonisama.” Amen! Mwana na moto
Akomonisama na nzoto ya mosuni, bino bato, Lingómbá, kaka
ndenge mpenza ezalaki liboso na mikolo ya Sodoma, lipinga
moko oyo ebengamaki ébima uta na bango nyonso, babimaki pe
bandimaki elaka na Nzambe. Nkembo!

311 Bongo, misala oyo Molimo Mosantu ezali kosala lelo, na
bimononeli oyo ekweyaka soko moke te, bilaka oyo ekweyaka
soko moke te, bilembo nyonso ya bantoma oyo elakamaki na
Biblia, ya Malaki 4, pe, ô, Emoniseli 10:7, nyonso wana ezali
kokokisama; pe endimisami na science pe na nzela mosusu
nyonso. Pe soki nayebisaki bino Sòlo te, mbele makambo oyo
elingaki kosalema te. Kasi soki nayebisaki bino Sòlo, yango
ékotatola éte nayebisi bino Bosòlo. Azali ndenge moko, lobi, lelo
pe libéla, pe komonisama na Molimo na Ye ezali konetola Mwasi
na libala. Tiká éte kondima wana, emoniseli ékota na mitema na
bino, éte “Ngonga nde yango oyo.”

Tóbondela Sikawa.

312 Nzambe Molingami, Oyo amonisamaki na nzoto kati na
moto Yesu Klisto, oyo asekwaki na bakufi, mokolo ya misato,
kokokana na Makomi, pe amataki Likoló, pe atindaki bayekoli
mpo na kozalisa bayekoli na mokili mobimba, pe alobaki: “Talá
bilembo oyo ekolanda baoyo bakondima.”

313 Nzambe, na lingómbá Pentekotiste ya mikolo oyo,
kozongisama na makabo; tiká, Nkolo, éte bato yango, ntango
mususu bamosusu bazali awa, bamosusu bakoyoka bande oyo
na mokili mobimba, tiká basosola éte oyo ezali nde mbéla mpo
na kobimisa Mwasi na libala, ezali nsango ya ba-Pentekotiste
te. Nsango ya ba-Pentekotiste ezalaki nde kozongisama na
makabo na Lingómbá. Kasi oyo ezali nde mbéla ya Mwasi
na libala, Nsango mosusu oyo esengelaki koya liboso Sodoma
ezika. Nzambe molingami, tiká éte basosola. Na kondima,
nandimi Yango, mpo Emonisami na Molimo na Yo na nzela
na Liloba ya Nzambe pe endimisami pe emonisami na mokili
mobimba. Ya sólompenza, Nkolo, masangá na Yo ezalaka ntango
nyonso bongo, na motango moke. Kasi, Olobaki: “Etongá moke,
kobanga te, mpo emonani malamu na Tata na bino éte ápesa
bino Bokonzi.”

314 Na yango, nabondeli, é Nzambe, éte bato bálongola miso
na bango na mayele ya mokanda, bálongola miso na bango na
oyo bazokanisa éte ezali sòlo, pe bátala na Makomi. Pe ndenge
elobamaki na mpokwa eleki, tiká éte bato awa bákanisa ndenge
mokonzi-mwasi asalaki na mikolo ya kobebisama monene ya
Babele, alobaki: “Moto moko azali na kati na bino nkombo na
ye ‘Danyele’, azalaki na bokonzi na tata na yo. Tata ya Pentekote
azalaki na kati na bokonzi na ye, pe Ye azali mosukisi ya ntembe
nyonso.”
315 Bongo sikawa, Nkolo, tiká Molimo Mosantu oyo ezalaki na
bokonzi ya Pentekote, bokonzi oyo ezalaki ya Martin Luther,
oyo ezalaki ya John Wesley, pe—pe ekobaki kino na John
Smith pe Alexandre Campbell, pe ekiti kino na eleko oyo.
Azali Mosukisi, Asukisaki makanisi. Pe ba—bato na mikolo
ya Luther, moto wana: “Moyengeneni akobika na kondima.”
Méthodiste, Asukisaki ntembe nyonso wana, éte: “Basengeli—
basengeli kobulisama.” Bongo na mikolo ya Pentekote, balobaki
minoko na sika, batalisaki komonisama na Molimo na nzela na
lobiko na nzoto kouta na Nzambe pe bongo na bongo, Esukisaki
ntembe nyonso na mitema ya ba-pentekotiste. Kasi, É Nzambe,
bamipesaki nkombo. Bazongaki koluka kozwamakanisi na bato.
Na yango, wana Mwasi na libala azobengama ndenge Olakaki
yango awa kati na Makomi, kotangáká Yango liboso na mokili,
mpokwa nyonso, pe tozomona Yango na miso na biso. Nzambe,
tiká éte Yango esukisa ntembe nyonso na mitema na bato. Tiká
éte bákima na lombangu epai ya Mwana oyo ayambaka, mpo
bakòmela, mpo batiama na ebombelo pe batikala na mobímbi te
mpo bazikisama, kasi tiká éte bakende na ebombelo na mpokwa
oyo. Na Nkombo na Yesu Klisto. Amen.

Matondi mpo na bokebi na bino. Tika Nzambe ásala ná
mitema na bino.
316 Sikawa, bosili…Tokabolaki kalati ya mabondeli. Sikawa,
tokozwa ataminiti ntukumibale, mpo namolongo yamabondeli.
Tolingi kosala molongo noki-noki, pe kokatisa na etumbelo
bongo kobondela. Bongo sikawa, nazoyeba motango ya kalati
oyo ekabolami te. Natikali kotuna Billy atá eloko moko te.
Nalobaki bobele: “Okabolaki…Kendé kuna pe kabolá mwa
kalati ya mabondeli.” Bongo azongaki pe amemi ngai ná mama
na ye ná bango, eleki mwa ngonga, Sikawa, ngai—ngai…
esalaki…
317 Ee, obandaki na monkama, tó moko, pe moko kino
monkama, tó nini? [Ndeko Billy Paul alobi: “Moko kino
monkama.”—N.D.E.] Moko kinomonkama.Malamu.
318 Tozwa kalati ya mabondeli nimero moko. Soki ozali na
yango, tombolá lobokompo nákoka komona. Soki okokoka te…
Soki okoki kotelama…soki okokoka te, tokomema yo. Kalati ya
mabondeli nimero moko, noki-noki. Nani azali na yango? Olobi
nini? A, nimero moko. (Limbisá ngai.) A, nimero…Mwasi oyo

awa, azali na kalati yango? Pusana awa, okolinga koya mamá?
A, nimero ya mibale. Moto moko, azali na yango? Tombolá
loboko noki. Mwasi, yaká awa boye. Nimero ya misato. Ozali na
kalati? Yo ozali na kalati? Bino nyonso, bozali na kalati moko te,
moko na bakalati yango te? Éh? Malamu, ékosenga kaka ózala
na yango te. Misato, minei, mitano. A, moko, mibale, misato,
minei, mitano. Tótála, moko ezali, mibale, misato, minei, mitano.
A…Malamu, yango oyo…Mitano, motoba, nsambo, mwambe,
libwa, zomi.Malamu, bósalamolongo, bobanda kosálamolongo.
319 Sikawa, soki okokoka koya te, tombolá loboko boye mpo
tokoka komema yo. Natunaki bato oyo awa baoyo bazali na
kalati te…Ezosenga te kaka kozala na yango, nazali bobele
kotuna bino. Bótala sikawa, bino—bino baoyo bozali bibosono
awa, nabanzi ayaki na ntongo-ntongo, mpo, ye, nayebisaki
ye “ntongo-ntongo.” Sikawa, Esengeli na bino kaka kozala
na kalati te, soki bozali na kondima wana ndenge nateyaki.
Bomoni, soki emonisameli bino, malamu. Soki emonisameli te,
atá okoti na molongo ya mabondeli mbala zomi na mibale,
ekosunga atá moke te. Boyebi yango? Bondimi yango? Bomoni?
Nakoki kobondela, kosala nyonso oyo nakokaki, kofukama na
mabolongo na ngai, pe kotya yo maboko, kopakola yo mafuta,
ndenge nyonso oyo olingi, pe kobondela. Kino Nzambe, na
emon-… na ngolu, ámonisela yo yango na motema, éte: “Esili.”
bongo nde esili. Ékosenga atá ózala namolongo tó na esikamoko
boye te, Esili kosalema atá bongo.
320 Malamu, minei…Moko, mibale, misato, minei, mitano,
motoba, nsambo, mwambe, libwa, zomi, zomi na moko, zomi na
mibale, zomi namisato, zomi naminei, zomi namitano. Malamu,
zomi na motoba, zomi na nsambo, zomi na mwambe, zomi na
libwa, ntuku mibale. Ezali na moto moko oyo azali na kalati oyo
nabengi pe azokoka kotelema te? Tombolá loboko na yo, ozali na
kalati pe azali kokoka kotelema te. Malamu.

…ndimá kaka,
Nákomona mwa elenge mwasi wana ya mpiko, Anna Jeanne,

avandi, azobeta yango pene na butu mobimba, na ntango moko
boye. Ndenge boyebi, nakolinga éte bato nyonso bázala kimia pe
na limemia.

…ndimá kaka;
Sikawa, kalati ya mabondeli moko kino zomi na mitano,

nakanisi ezalaki bongo.
…ndimá kaka,

Bato babandi kotonda awa, boye tiká—tiká tóbanda kaka.
Olobi nini?

…ekobonga…
321 Moko, mibale, misato, minei, mitano, motoba, nsambo,
mwambe, libwa, zomi…Sikawa, bozokoma ebele mingi. Eleki



MISALA EZALI KONDIMA OYO ETALISAMI 47

motango oyo tobengaki. Ezali likambo te. Bózala kimia, kaka
na bisika bozali. Motomoko te…bokozwa…Bakobondelampo
na bino, kasi atá…Botala, zelá kino bábenga nimero na yo.
Na yango, boyebi, to—tozali na bato ebele mingi oyo batelemi
awa te. Soki esengeli éte Nkolo ásala eloko moko, bokozipa
yango na bato pe bakokoka komona yango te, bomoni. Nzambe
apambola bino.

Sikawa, tiká éte tobondela mpo na ba-mouchoir oyo wana
bazomilengela.
322 Nzambemolingami, talá ba-mouchoir oyo elali awa euti epai
na babeli pe bato naminyoko.Kondima oyo touti kolobela yango,
Nkolo; nayebi lisusu Yo koloba na Biblia, na Buku ya Yuda:
“Bóbundamakasimpo na kondima oyo epesameli basantumbala
moko mpo na libela.” Bongo, bazalaki kozwa ba-mouchoir oyo
eutaki na nzoto ya basantu,mpo bazalaki bato ya ndengemosusu
te, kasi mpo bazalaki bato oyo bazalaki na kondima. Bazalaki
bato na mposa ndenge moko lokola biso. Balobaki: “Eliya”
azalaki ndenge wana pe ye “abondelaki na botingami mpenza
mpo mbula ébeta te.” Bongo, é Nzambe, abondelaki bongo mpo
bato babongola mitema. Omonisaki ye yango mpo ábondela mpo
na bango, mpo ábondela ndenge wana mpo na kokokisa Liloba
na Yo. Na ntembe te, Omonisaki mosakoli emononeli. Bongo,
Nkolo, na mpokwa oyo nazobondela mpo bato oyo bábika. Ngai
nazali Eliya te, ye anetwaki na Lola, kasi Bomoi pe Molimo na
ye ezali naino na bomoi. Boye tobondeli, Nzambe molingami,
éte Ókumisa mabondeli ya bato na Yo. Pe, kumisá biso nyonso
sikawa wana tokobondela mpo na ba-mouchoir oyo, mpo ntango
bakotia yango likoló na babeli bakobika.
323 Tata, toyebi malamu éte tozali li—libota oyo ezokufa.
Tozokende…kokutana—kokutana ná Libela na libela. Mokili
ekoti na ligbóma. Kobomana; bana mike ya basi bákokátáká
bango biteni-biteni pe basangani na bango na makasi. Bato,
mibali bakokolisáká suki na bango lokola basi, pe basi lokola
mibali, bazali bobele kobongolisa nzoto. Ekólo na bato ezali
kokufa. Mokili ezokufa. Biloko nyonso ezokufa. Lingómbá ezali
kokufa.
324 Ô Nzambe, yaka na Bomoi. Yaka na Bomoi, Ô Nzambe,
Bomoi ya kondima. Monisa bato oyo, Nkolo. Ngai, nakoki
bobele kobondela pe kotya bango maboko. Kasi Yo nde Okoki
kobikisa bango, pe bobele Yo moko nde okoki kobikisa bango.
Nabondeli éte Osala yango, Tata, mpo na moko moko na bango.
Kokisá yango, wana nazotia moboko na ngai likoló na bango, pe
nazosenga yango na motema na ngai mobimba; na Nkombo na
Yesu Klisto, bikisá bato oyo. Amen.
325 Sikawa, micro oyo ezosala, ndeko? Sikawa bozoyoka yango
malamu? Moto nyonso azoyoka yango? Botombola maboko.
Malamu. Sikawa, na lolenge moko tó mosusu, motema na ngai
ezokende epai na bato oyo, baoyo bazwami na—na kiti oyo,

na mbeto ya babeli pe ya komema bato na bokono…bango
“bazwaki atá kalati ya mabondeli te.” Bomoni? Kasi, tala ndeko,
bomoni, bato oyo bazwaki kalati mabondeli, kasi yango elobi te
éte bakobika. Na liyangani oyo batomosusu bazali kuna libanda,
ntango mosusu, yango—yango—yango elobi te éte bako—bako—
bakobika. Yango—yango elobi te éte—éte bakobika tó bakobika
te. Nyonso wana etali kondima na bango epai na Nzambe. Bato
boni bayebi éte ezali sòlo? Nyonso wana, bobele kondima na
bango epai na Nzambe. Ee, sikawa, bato boni bayebi éte ezali
sòlo? Etali te, soko osambelaka ndenge nini, soko ozali mabe
ndenge nini tó malamu ndenge nini, soki ngolu na Nzambe
ekotisi yango namotema na yo te, akobika sokomoke te. Sikawa,
bato boni bayebi éte Nzambe asálá yango, asálá yango na ntango
nyonso oyo, makamwisi minene, bilembo pe bikamwa? Bongo
sikawa, bozoya na mpokwa ya lelo, kotelema na molongo oyo,
ezali mpo Nzambe aponaki bino éte bótelema na molongo oyo te,
ezali wana te, bozwi bobele kalati ya mabondeli, esalami bobele
éte ezwama epai na yo…[Eteni ya bande oyo ezali na maloba
te—N.D.E.]
326 Ndenge ezosalama ezali mpenza ndenge Ndeko na ngai ya
lokumu Gerholtzer awa, abandaki kosala na mosala na ye ya
koteya, eleki mibu ebele. [Eteni ya bande oyo ezali na maloba
te—N.D.E.]…na kondima epai naNzambe, kondimákáNzambe,
kondimáká éte Nzambe abikisaka babeli uta na kondima. Pe
yango ebongwaná soko moke te, kasi Nzambe abakisi nde na
mikolo ya suka oyo, makabo, makabo oyo Ye alakaki. Nzambe
asalaki yango mp-…mpo Asengelaki kosala yango te, kasi mpo
Alakaki yango. Pe soki Alakaki yango, boye Asengeli kosala
yango; mpo Asengeli kobatela Liloba na Ye.
327 Pe Alakaki yo eloko moko wana, elingi koloba éte: “Soki
okoki kondima, yango ekosalema.” Soki okoki kondima Yango
te, ekosalema pe te. Sikawa, nakoki kondimisa yo te, yo moko
pe okoki komindimisa te. Esengeli Nzambe ápesa yo yango.
Yango ezali likabo na Nzambe, kondima. Kondima oyo ya yo
te, kondima ya Nzambe. Kondima ya mayele na yo ekoki pe
kondima yango malamu, kasi soki kondima ya Nzambe ezali na
kati ya motema te…Bomoni, kondima ya mayele na yo ekoki
koyamba yango, kosala yango. Bongo kobá bobele kondima
yango namotemamobimba kino éte Nzambe amonisela yo yango
mpenza. Bomoni? Kobá bobele kondima yango kino éte Nzambe
amonisa yango. Kasi kino Ámonisa yango…
328 Okoloba: “Ndeko Branham, olobi nini wana?”
329 “Iyo, misié!” Nzambe atindelaki Hizikiya mosakoli pe
alobelaki ye: “‘Okotelema na mbeto wana te,’ YANGO ELOBI
NKOLO. ‘Okokufa nambeto wana.’” Ezali bongo?
330 Kasi mosakoli wana abalusaki…tó mokonzi wana
abalusaki elongi na ye na etutú, pe alelaki na mpísoli ya mawa,
pe alobaki: “Nkolo, nasengeli lisusu na mibu zomi na mitano.

Nabondeli Yo, Nkolo, óyoka ngai.” Sikawa, mokonzi azalaki
moto monene koleka na mokili, na politiki; kasi, na miso na
Nzambe, ezalaki nde mosakoli. Oyo wana azalaki mokonzi uta
na Nzambe, kasi oyo ezalaki nde mosakoli na Nzambe. Na
yango, Nzambe amonisaki mosakoli éte ázwa mwa…átokisa
mwa… [Eteni ya bande oyo ezali na maloba te—N.D.E.] Boyebi,
bozososola?
331 Sikawa, mpo bokoka kososola sikoyo, mpo nateyaki Makomi
oyo: “Ndenge moko ezalaki na mikolo na Sodoma, ekozala
bongo na boyei na Mwana na moto.” Na mikolo oyo Lingómbá
ezali komonisama? Te! “Na mikolo oyo Mwana na moto azali
komonisama.” Komonisama ezali nini? Koyebana! Ya sòlo?
Komonisa! Mokolo oyo Mwana na moto azali komonisama,
ekozala mokolo moko kokokana na Sodoma pe Gomola.
Ezali solo?
332 Sikawa, bótala likambo oyo esalamaki. Kuna na Sodoma
pe Gomola, bazalaki na batindami minene mibale, mpo lipinga
moko ya Baklisto ya mòto te mpio te ezalaki kuna. Ezali
bongo? Pe bazalaki na batindamiminenemibale (sikawa, boyoka
malamu) kuna na Sodoma pe Gomola, oyo bazalaki koteya. Kasi
moko na bango azalaki awa na libanda elongo na lipinga ya
Abalayama. Ezali bongo?
333 Sikawa botala! Na lisolo mobimba ya lingómbá, naino
totikálá atá kozala na motindami moko ya mokili mobimba
epai na lingómbá, oyo nkombo na ye esukaki na h-a-m te, kino
sikawa: G-r-a-h-a-m, oyo ezali mikanda motoba, G-r-a-h-a-
m. Kasi nkombo na Abalayama ezalaki kotangama mokanda
moko na moko: A-b-r-a-h-a-m, [Ezali na Anglais: A-b-r-a-h-
a-m—N.D.T.] mikanda nsambo. Bomoni? Na yango, lingómbá
ya mokili mobimba, lokola ezali mokanda ya moto, motoba,
ebongiseli ya bato, nzokande esili kozwa motindami na bango.
Bazwaki Sankey, Moody, Finney, Knox, Calvin pe bongo na
bongo, kasi “h-a-m” atá mokolo moko te. Ezali bongo? Kasi
bazwi ye, pe azali motindami, kouta naNzambe, pe azobeta-beta
bitutu wana makasi mpenza: “Bóbima awa! Bóbongola mitema,
soki te bokokufa!”
334 Kasi bokanisa, Baponami, baoyo balengelámá liboso,
boyokani oyo esalema liboso, Abalayama na lipinga na ye,
bazwaki pe Motindami moko. Ah-ha. Bótala malamu eloko
oyo Asalaki. Apesaki bango elembo éte ntango ebelemaki mpo
mòto kokweya. Sikawa, oyo tozotalela sikawa ezali nde mòto,
mòto ya bombe atomique, kanda na Nzambe.
335 Sikawa, Motindami wana asalaki eloko moko. Alobaki na
ntina na mwasi moko oyo Ye Apesaki mokongo, pe alobaki
na ye—pe alobaki na ye éte azalaki kotya ntembe na oyo
Ye azalaki koloba, ayebisaki ye lolenge na ye pe eloko nini
elingaki kosalema. Ezali bongo? Ye alobaki éte Mwana na moto

akomimonisa Ye moko na lolenge moko na mokolo wana? Ee,
bondimi éte ezali Bosòlo?

Ee, mwasi moko azali awa…
336 Bongo na lisanga oyo ezangi komonana ya Lingómbá, Mwasi
na libala naKlisto,Motindamiwana azali awa sikawa, ezali Yesu
Klisto, lolenge moko lobi, lelo, pe libela.
337 Sikawa, Alobaka bobele na nzela na basakoli na Ye. Biblia
elobi bongo! “Asalaka eloko moko soko moke te liboso éte
Ayebisa yango epai na basakoli na Ye,” Amosa 3:7. Asalaka yango
ntango nyonso. Abongolaka ndenge na Ye ya kosala soko moke
te. Bomoni? Pe soki azali mosakoli ya sòlo, akoki bobele koloba
oyo Nzambe ayebisi ye. Ezali bongo? Ya sòlo.
338 Sikawa, bondimi éte Akoki koyebisa ngai likambo nini ná
mwasi oyo liboso nakoka atá kotala ye? Bondimi yango? Ee,
azobela cancer. Ya sòlo. Ezali na libèle na ye. Azali kokanisa,
mwana moko ya mobali, azali kobela mpasi moko lokola ya
mayele kílíkili, motó etambolá, pe mikakatano. Ya sòlo. Bondimi
yango? Ezali pe sòlo, boye te? Na koloba bongo, ondimi sikawa
éte kondima na yo etelemi ngwi, éte ozwi yango, okozwa yango?
Boye zongá, pe Nkolo Yesu akobikisa yo. Bomoni? Iyo. Bomoni?
Bondimi? Na motema mobimba?
339 Sikawa, kozanga kotala mwasi oyo, bondimi éte Nkolo Yesu
akoki koyebisa ngai mpasi na ye? Bato boni bandimi yango?
Sikawa, boyebi…pe Natikálá atá mokolo moko te… na…
eloko se oyo namoni, bobele jupe. Nayebi te, nakoki te koloba
soki ezali mobali tó mwasi; kasi moto moko atelemi kaka wana.
Nalingi ye ándima.Mwasi, ondimi?Mobeli yango ye oyo, ondimi?
Soki ondimi tombola loboko na yo. Soki ondimi na motema
mobimba, okoki kozwa mwana wana oyo ozosenga Nzambe.
Omoni? Omoni? Ondimi? Ozali na kondima epai na Nzambe?
Sikawa yango ebikisaka te, oyo wana elakisaka kaka. Yango nde
misala oyo ezali kolakisa kondima ya Bozali na Nzambe, Liloba
na Ye oyo emonisami.
340 Mwasi oyo azali pe na bosenga ya eloko moko monene.
Ezali mwana te, kasi asengeli na Libatisi ya Molimo Mosantu.
Nakoyebisa yo eloko nini ósala: soki otiki makayawana, Nzambe
akopesa yo Libatisi ya MolimoMosantu. Kendé pe ndimá Yango,
omoni. Ondimi? Ozali na kondima epai na Nzambe?
341 Mobali oyo atelemi awa, azali moto namoná te na bomoi na
ngai. Nayebi ye te, kasi eloko moko ezopesa ye mpasi na ntólo.
Kokweya oyo ekomelaki ye nde esalaki yango, eleki kala mingi
te. Azali moto ya awa te, auti na Arkansas. Azali motei. Zongá
epai na yo, teyá Nsango malamu. Bomoni? Bomoni? Bomoni?
Namoná elongi yamoto yango atámokolomoko te.
342 Mwasi moko atelemi awa, nayebi mwasi yango te, namoná ye
na bomoi na ngai átamokolomoko te. Nzambe ayebi ye.



MISALA EZALI KONDIMA OYO ETALISAMI 51

343 Soki Akoki komonisa ngai mpasi na ye ezali nini, tó eloko
moko na ntina na yango, bokondima? Bino nyonso? Oyo ezali
bobele mosala oyo ékolakisáká kondima oyo nasengelaki koteya
bino, oyo nayebisaki bino na mpokwa oyo. Yango nde oyo
Nzambe amonisaki, pe oyo nde misala oyo endimisaka Yango.
Sikawampo na kobika, esengeli kozala na kondima.
344 Mwasi oyo boye, nandimi te—nandimi te éte nayebi ye. Iyo,
nayebi ye te kasi nayebi moto moko oyo ye ayebi, mpo namoni
ye atelemi liboso na ngai awa. Azobela motó mpasi. Mwasi, ezali
bongo te? Ondimi éte Nzambe akobikisa yo? Ndeko ya Pearry
Green ya mwasi. Ya sòlo. Namoná ye na bomoi na ngai atá
mokolo moko te. Ya sòlo. Namonaki Pearry Greeen atelemi awa,
azotala ngai, azoleka boye. Eyei kaka, omoni. Malamu. Nayebi
esika Pearry Green azali te. Ondimi? Boni mpenza bino bondimi?
Soki bokoki kondima makambo nyonso ekosalema. Soki bokoki
kondima te, eloko moko ekosalema te.
345 Mwasi moke na nsuki ya pembe, oyo avandi kuna azotala
ngai, awa boye, ondimi Nzambe? Ondimi éte Nzambe akoki
komonisa ngai eloko oyo ozokanisa kuna? Ozali na tumeur na
libèle. Ondimi éte Nzambe akoki kolongola yango mpo na yo?
Iyo. Zalá na kondima pe ndimá. Sikawa, asimbi nini?
346 Mwasi oyo asimbaki nsonge ya elamba na Ye, Biblia
elobi…Bino baoyo bolingi kozwa Biblia, Alobaki: “Azali
Nganganzambe Monene oyo akoki koyoka mpasi ya minyoko na
biso.” Ezali bongo te? Azali Nganganzambe Monene pe Atelemi
awa; bato yango bazali kosimba Ye.
347 Ezali na mwasi moko, ya nzoto moke, atombolaki loboko na
ye, avandi awa. Natikálá komona ye te na bomoi na ngai, kasi
auti kosimbaElokomoko. Ezalaki nde oyo. AzobondelaNzambe.
Azali koyoka mpasi na ntólo na ye, azali pe na mpasi ya estomac.
Soki okondima Yango, Nzambe abikisi yo. Osengeli kondima.
“Makambo nyonso esalemakampo na baoyo bazali kondima.”
348 Mobali moko avandi kuna na sima mpenza, azotaláká
ngambo oyo (pene na molongo ya mibale, koya na nzela oyo),
azobela mpasi ya pema. Misié, ondimi éte Nzambe akobikisa yo?
Soki ondimi Yango, Nzambe akobikisa yo. Okoki kozwa eloko
oyo osengi, soki ondimi Yango.
349 Mwasi moko avandi awa, na ngambo oyo, ná suki ya pembe,
azotaláká ngai. Soki ondimi na motema na yo mobimba…
Ondimi Yango? Malamu, soki ondimi Yango, boye mpasi ya
vésicule biliaire ekotika yo.
350 Wana olali na mbeto ya babeli awa, okanisi nini mpo na
Yango? Ondimi éte Nzambe akoki kobikisa yo? Soki Nzambe
ayebisi ngai mpasi na yo, okondimela Ye? Soki okondima, cancer
wana ekotika yo pe okoyoka malamu. Mpo na nini otelemi te,
bongo ókumba mbeto na yo, pe ózonga epai na yo? Ondimi?
Bino nyonso bokondima? Ee, sikawa, ezali ndenge nini sikawa?



52 LILOBA LILOBAMI

Nzambe akotisi kondima wana na mitema na bino? Bato nyonso
na kati awa, bótombola loboko. Soki Nzambe akotisi kondima
wana na mitema na bino, bomitielana maboko bamoko na
bamosusu, kolandana na molongo nyonso awa. Bótia maboko
na bino likoló na…Bobele sikawa, noki-noki wana Molimo
Mosantu azali kotambola, Botiána maboko likolo na moninga.
Moto yango atelemi, azopota-pota na molongo, azobondela mpo
na baninga.
351 Biso nyonso, tóletema pe tósanzola Nzambe. Ntina ya
kokende mosika ezali te. Míkokanisá na Yesu Klisto oyo Azali
motindo moko lobi, lelo pe libéla. Yo, ata soki mpasi na yo ezali
ndenge nini, ézala ata nini, soki ondimeli Ye, telemá, bobele
sikawa, pe ndimá.
352 Nzambe na Nguya nyonso, Nzambe na Abalayama, Nzambe
na Yisaka, Nzambe na Yakobo, tinda nguya na Yo pe bikisa
lipinga na bato oyo sikawa, naNkombo naYesuKlisto. Amen.

Nkembo na Nzambe! Nzambe ápombola bino. 

